
 

 1

ӨЗБЕКСТАН РЕСПУБЛИКАСЫ ЖОҒАРЫ ЖӘНЕ ОРТА АРНАУЛЫ 
БІЛІМ МИНИСТРЛIГI 

 
ГҮЛСТАН МЕМЛЕКЕТТIК УНИВЕРСИТЕТІ 

 
ШЕТ ТІЛДЕР ФАКУЛЬТЕТI 

 
«ОРЫС ТІЛІ ЖӘНЕ ӘДЕБИЕТІ» 

                                  
                                   
 

5120100  - "Қазақ филологиясы" бағыты 8-12 тобының 

студенті  Турсынбаев Азадбек Абилқасим ұлының «Ахмет 

Байтұрсыновтың өмірі мен шығармашылығын 

мектепте оқытудың тиімді жолдары» тақырыбындағы 
 

 
 
 
 

БIТIРУ МАМАНДЫҚ ЖҰМЫСЫ 
 
 
 
 
 
 
 
 

Жетекшi:                             «Орыс тілі мен әдебиеті»  
кафедрасы оқытушысы. Б.Т.Оразов                     

 

 

 

 

ГҮЛСТАН – 2016 



 

 2

Ахмет Байтұрсыновтың өмірі мен шығармашылығын 

мектепте оқытудың тиімді жолдары 
 

М А З М Ұ Н Ы: 

Кiрiспе.........................................................................................................3-бет 

I тарау. Ахмет Байтұрсыновтың өмірі мен шығармашылық 

жолы............................................................................................................6-бет 

I.1. Ахмет Байтұрсынотың өмірі мен өскен ортасы................................6-бет 

I.2. Ахмет Байтұрсыновтың әдебиет алаңына кіріп келуі......................9-бет 

1.3. Ахмет Байтұрсынов шығармаларының өзіне тән ерекшеліктері.....20-бет 

 

   II тарау. Ахмет Байтұрсыновтың өмірі мен шығармашылығын - 

сыныпта оқытылуы....................................................................................30-бет 

2.1. Сабақ өтуден алдыңғы кiрiспе жұмысы..............................................30-бет 

2.2. Ақын жазушылардың өмірбаянын оқыту............................................33-бет 

2.3. Сабақ процесінде оқытудың жаңа техналогияларын пайдаланудың 

тиімділігі......................................................................................................42-бет 

2.4. Ахмет Байтұрсыновтың өмірі мен шығармашылығын оқытуда педагогик 

технологияларды пайдалану жолдары........................................................49-бет 

III. Қорытынды....................................................................................... ....52-бет 

ІІІ.1. Мысалмен айтқан көп ойлар................................................................52-бет 

IҮ. Пайдаланылған әдебиеттер тiзiмi....................................................60-бет 

 

 

 

 

 

 

 



 

 3

Кiрiспе 

Өзбекстан тәуелсіздігінің алғашқы күндерінен-ақ халқымыздың бай 

мәдени мұрасын үйренуге кең жағдайлар жаратылды. Президентіміз өзінің  

“Юксак маънавият – енгилмас куч” кітабында руханиятты қалыптастыратын 

негізгі омилларга – халық ауыз әдебиетінен бастап бізге дейін жетіп келген 

жазба ескерткіштерге, әлемге аты әйгілі ғұламаларымыздан тартып Отан 

сезімі мен жанып жасаған ағартушы ғалымдармен  қаламгерлерімізге, 

олардың еңбектеріне жоғары баға беріп, “...осы жұртта жасап жатқан 

әрбір адам өздігін білу, ежелгі тарихымыз бен бай мәдениетіміз, ата-

бабаларымыздың мұрасын терең үйрену, бүгінгі тез өзгеріп тұрған өмір 

құбылыстарына түсіне қарап, өзіндік пікірлеуімен өлкеміздегі барша 

өзгерістерге қатысты сезімі мен өмір сүруі қажет”1 екендігін айтып өтеді. 

Ары қарай ойын жалғастыра келе: «... Егер біз мемлекетіміздің кез 

келген қаласы мен ауылдарында болмайық, жылт еткен қолынан өнер 

ұшқыны таматын жастарды көргенде, барлығымыз оны дер кезінде 

аңғарып, ардақтап, оған жылы лебіз білдіріп, оған жол ашып берсек, барша 

әркеттерімізбен алға қарай жол жүруімізді осындай ұлы мақсатқа 

қаратсақ, сеніммен айтқанда, көре алмаушылықпен емес, соған әуес етіп 

жасауды өмір сүру заңына айналдырсақ, біз ұлттық даму барысында және 

де ұлы шыңдарды иелей аламыз...2» - деген болатын. Сондықтан да біз 

жастар, ғылым жолында көп ізденіп, келешекте ел үшін аянбай еңбек етіп, 

ұрпақты саналы тәрбиелеуге бел байлауымыз шарт деп ойлаймын.  

Тақырыптың өзектілігі:  Бүгінгі күнде мектеп қабырғасында ақын – 

жазушылардың өмірбаянын оқыту барысында сан қилы әдіс-тәсілдер мен 

инновациялық педтехнология арқылы оқыту амалға асырылмаған деп айта 

алмаймыз. Сондай-ақ әдебиет оқулықтарында орын алған Өзбекстандық 

қаламгерлердің өмірі мен шығармашылығын оқытуда жаңа педагогикалық 

технологияларды пайдалана отырып оқыту бүгінгі күннің талабы. 

                                                        
1Каримов И.А. “Юксак маънавият – енгилмас куч”– Т.: Маънавият, 2008. – 19 бет. 
2 Жоғарыдағы еңбек. Сол автор. –Б. 121-122. 

Сонымен қатар, Ахмет Байтұрсыновтың оқушыларға ұлттық тәрбие  

берудегі рөлі ақынның әдебиет, психология, педагогика және әдістемелік 

нұсқаулары, оқу құралдары мен оқулықтарында және көптеген 

мақалаларында кеңінен баяндалған, ал оны зерттеу және тәлім-тәрбиелік 

жұмыста пайдаланып, кәдеге асыру – қазіргі кезде кезек күттірмейтін өзекті 

мәселенің бірі. 

Жұмыстың мақсаты мен міндеттері: Жұмыстың негізгі мақсаты – 

Ахмет Байтұрсыновтың өмірі мен шығармашылығы туралы мәліметтерді 

теориялық және  практикалық жағынан толық меңгеру, әсіресе, ақынның 

өскен ортасын, жазған өлеңдерін, шығармаларының өзіне тән 

ерекшеліктерін; сондай-ақ оның әдебиет саласына қосқан елеулі үлесі жайлы 

жазған еңбектерін; аудармалары мен мысал өлеңдерін, сонымен қатар 

әдебиет теориясына арнап жазылған оқулықтары мен оқу құралдарын, 

жарыққа шыққан кітаптары туралы оқушыларға мәлімет берумен бірге 

ақынның өмірі мен шығармашылығын педагогикалық технология әдіс-

тәсілдері арқылы оқыту сынды мәселелер бүгінгі кішігірм ғылыми 

жұмысымыздың негізгі міндеттерін құрайды.  

Біліктілік бітіру жұмысы тақырыбының зерттелуі: Ахмет 

Байтұрсыновтың  өмірін,  шығармашылығы мен атқарған қызметтерін 

аудармашылық қызметі туралы зерттеу жұмыстарын амалға асырған  Б. 

Кенжебаев, С. Қирабаев, Ә.Қоңыратбаев, К. Құрманбай, Е. Ысмайлов сияқты 

жазушылар мен ғалымдардың мақалалары мен естеліктерін оқып үйрендік 

және  олардан пайдаландық.  

Ахмет Байтұрсыновтың көркем шығармалары мен публицистик 

еңбектерін, жоғарыдағы зерттеуші ғалымдардың ғылыми еңбектеріне сүйене 

отырып осы аталған кішкентай ғана ғылыми жұмысымызды амалға асырдық.   

 Зерттеу әдісі: Осы біліктілік бітіру жұмысында салыстырмалы-

тарихи, ақыл шабуылы, жорға ойыны, венн диаграммалары, семантикалық 

карта, сұрақ-жауап, викториналық сұрақтар сияқты әдістерден пайдаланып, 

Ахмет Байтұрсыновтың өмірі мен шығармашылығы жүйелі түрде талданған. 

Біліктілік бітіру жұмысы тақырыбының таңдалуы мен 

талқылануы.  Біліктілік бітіру жұмысы тақырыбы ГүлМУ Шет тілдер 

факультеті «Орыс тілі мен әдебиеті» кафедрасында ұсынылған, сонымен 

бірге сол кафедрада сынақтан өткен және ашық қорғауға ұсынылған. 

Біліктілік бітіру жұмысының жорамалы. Бітіру жұмысы 

университет ректорының 2015 жыл «   » қыркүйек №          санды 

бұйрығымен бектілген. Жұмыс Ташкент облысы, Шыназ ауданындағы № 41 

мектепте практика дәуірінде сыннан өткен. Жұмыс тақырыпқа тиісті болған  

бірнеше ғылыми-методикалық әдебиеттерді пайдалана отырып жазылған.  

Біліктілік бітіру жұмысының практикалық маңызы. Біліктілік 

бітіру жұмысындағы теориялық мәліметтер мен методикалық әдіс-тәсілдер 

орта білім беретін мектептертердің қазақ тілі және әдебиеті пәндерінің 

мұғалімдері жоғары сынып оқушыларын оқыту барысында пайдаланылады. 

Сонымен бірге ондағы келтірілген түрлі дидактикалық материалдар мен 

слайдтардан құралған презентациялар барлық сынып мұғалімдеріне керек 

болады. 

Біліктілік бітіру жұмысының құрылысы мен көлемі: Біліктілік 

бітіру жұмысын талданған материалдардың бағыт-бағдары негізінде 

төмендегіше сипаттауға болады:  жұмыстың жалпы сипаттамасы,  екі негізгі 

тарау, қорытынды және пайдаланылған әдебиеттер тізімі. Жұмыстың жалпы 

көлемі 61 бетті құрайды. 

I тарау 

Ахмет Байтұрсыновтың өмірі мен шығармашылық жолы 

I.1. Ахмет Байтұрсыновтың өскен ортасы 
 

Әдебиет, сөз өнері ежелден халық сезімінің мәнері, ақиқат және әділет 

жаршысы болып келеді. Әсіресе тәуелсіздік жылдарда елімізде 

руханиятымыздың өте қажетті және киелі бір бөлімі болған әдебиетті 

дамыту, ақын-жазушыларымыздың еңбектерін қадірлеу және оларды 

марапаттау бойынша амалға асырылып жатқан жұмыстар өз жемісін беріп 

жатқаны, көркем әдебиетіміздің көлемі мен жанрларының да түрлі-түсті 

болып жатқаны, әдебиет алаңында жаңа-жаңа есімдер пайда болып жатқаны 

кітапқұмар халқымызды әрине қуантырады.3 Бұл жұмыс та сол тақырыптарға 

арналған жұмыс есебінде саналады. 

Ахмет Байтұрсынұлы – қазақ алфавитiнiң тұңғыш реформаторы, осы 

жетiлген жазу үлгiсiмен елiне тұңғыш әлiппесiн, тiл құралын, әдебиет 

танытқышын сыйлаған, қазақ филологиясы мен өнертануының негiзiн 

салушы ғалым, таза қазақ емлесiмен шыққан тұңғыш газет «Қазақтың» (1913-

1918) тұрақты редакторы, Абайдан кейiнгi саяси-әлеуметтiк тақырыпты 

жалау еткен көрнектi ақын, аудармашы, публицист-журналист, iрi қоғам 

қайраткерi, ағартушы-ұстаз, Казақстан педагогика-лық институтының 

профессоры, этнограф, фольклорист, композитор әрi орындаушы4 

Тұтас буынның төл басы, кешегі Абай, Ыбырай, Шоқан салған 

ағартушылық, демократтық бағытты ілгері жалғастырушы ірі ғалым-тілші, 

әдебиет зерттеуші, тюрколог, дарынды ақын-аудармашы Ахмет Байтұрсынов 

қалыптасқан дәстүрлі құжаттар бойынша айтқанда, қазіргі Қостанай облысы, 

Торғай атырабындағы, Сартүбек деген жерде ел арасында беделді, қайратты 

кісі Шошақ ұлы Байтұрсын шаңырағында 1873 жылы 18 қаңтарда дүниеге 

                                                        
3 И.А.Каримов. «Юксак маънавият енгилмас куч» Маънавият. 2009 й. 136-137 б. 
4 Бес арыс. Естелiктер, эсселер және зерттеу мақалалар. Құрастырған: Дидахмет 
Әшiмханов. Алматы. «Жалын». 1992. 206-бет 

келген. Ахметтің «Өмірбаянында» көрсетуінше, мешін жылы 1872 жылы 

туған, №5 ауыл, Тосын болысы, Торғай уезі. Қалың қазақ ортасы, қаймағы 

бұзылмаған сахара тұрмысы табиғатынан дарынды туған баланың сезім 

дүниесін, ой әлемін тербеп толқытады. Әділетсіз өмірдің улы зары бала 

жүрегін он үшінде жаралайды. Әкесі Байтұрсынның інісі Собалақ қорлық, 

зорлыққа шыдамай, 1885 жылы 12 октябрьде ояз начальнигі полковник 

Яковлевтің басын жарып жібереді. Мұның арты – дүние-мүлікті тартып алу, 

түрме, абақты, Сібірге 15 жылға жер аударылу.  

Табиғатынан аса дарынды туған талапты бала Ахмет Байтұрсынұлы 

1882-1884 жылдары әуелi көзi қарақты адамдардан өз үйiнде хат танып, 

артынан жақын жердегi ауыл мектебiнен сауат ашқаны, 1886-1891 жылдары 

Торғай қаласындағы екi сыныпты орыс-қазақша училищеде, 1891-1895 

жылдары Орынбордағы мұғалiмдiк мектепте оқып бiлiм алғандығын 

жоғарыдағы бөлiмде айтып өттiк. 1895 жылдың бiрiншi маусымынан бастап 

мұғалiм болады: Ақтөбе, Қостанай, Қарқаралы атырабында бала оқытады, 

өмiр, тiршiлiк күресiне араласады, әдiлет үшiн күреседi, жуандарға, байларға 

қарсылық бiлдiредi, патшаның отаршылдық саясатын айыптайды. Ауылдық, 

болыстық, кейiн екi сыныпты мектептерде ұстаз бола жүрiп, 1901 жылдан 

бастап қолы бос кездерде өзi iзденiп, сан алуан кiтаптар оқиды, әдебиетпен 

айналысады, оқу құралдарын жазады, аударма жасайды, өлең-жыр тудырады, 

фольклор нұсқаларын жинады. Ел iшiнде жас, оқыған, еркiн мiнездi батыл 

ойшылдың бедел-атағы өсе бастайды. Полиция тыңшыларының жаласымен 

күйе жағылып, губернатор Тройницкий жарлығы бойынша, Қарқаралы екi 

сыныпты училищесiнiң меңгерушiсi Ахмет 1909 жылы бiрiншi шiлдеде 

Семей абақтысына қамалып, сотсыз, үкiмсiз, нақақтан сегiз ай бойы азап-

қорлық көрiп, торығады, қиналып ширайды, күреске белдi бекем буады. 

Бостандық аңсаған, күреске шақырған өлеңдер жазады. Ақыры Қазақстанда 

тұру құқынан айырылғандықтан, 1910 жылы 21 ақпанда түрмеден босап, 

наурыз айында Орынбор қаласына келедi. Бұдан кейiн Ахмет Байтұрсынов 

өмiрiндегi ең күрделi, қызықты, қажырлы кезеңдер басталып кетедi. 1913-

1917 жылдар аралығында «Қазақ» газетiнде редактор болып, орасан зор 

әлеуметтiк-тарихи қызмет атқарады, халық өмiрiнiң сан алуан көкейкестi 

мәселелерiн көтередi, елдi прогреске, өнер-бiлiмге үндейдi. 

Алаш қозғалысы тұсында (1918-1919 жылдың басы) Ахмет 

Байтұрсынов өзi айтқандай, «адасады, қателiкке ұрынады, санын соғады, 

түңiледi, сары уайымға салынады». Жаңа өткел, соны өрiс iздейдi. Азапты 

толғаныс, өзгеру эволюциясынан өтiп барып, 1919 жылдың наурыз айында 

бұрынғы ұлт оқымыстыларының көптеген өкiлдерiн өзiмен бiрге алып, Кеңес 

өкiметi жағына өтедi - Қазақ өлкесiн басқару жөнiндегi әскери-төңкерiстiк 

комитеттiң мүшесi ретiнде оның жұмысына белсене араласады. Республика 

халық ағарту комиссары, Бүкiлодақтық Орталық Атқару Комитетiнiң мүшесi, 

Қазақстан Академиялық Орталығының жетекшiсi, Ташкент, Алматы жоғары 

оқу орындарында профессор болады, сөйтiп жаңа заман үшiн күреске түседi. 

 
 

 

 

 

 

 

 

 

 

 

 

 

 

 

 

 



 

 9

I.2. Ахмет Байтұрсыновтың әдебиет алаңына  

кіріп келуі 
 

ХХ ғасырдың басында қазақ даласындағы әлеуметтiк – саяси жағдай 

күрделене түстi. Бiр жағынан патшалық Ресейдiң орташылдық саясаты 

күшейсе, екiншi жағынан, жергiлiктi ұлықтардың озбырлығы да отқа май құя 

түскендей болды. Осы кезде азаттықты, әдiлдiктi аңсаған бiр топ қазақ 

оқығандары шықты. А. Байтұрсынов, Ә. Бөкейхан, М. Дұлатов, М. Жұмабаев 

та осы ұлт-азаттық қозғалыстың көш басылары болып, халқын бақытты 

өмiрге жеткiзу үшiн күрес жолына бастады.  

Осы үркедей топтың iшiне Ахмет Байтұрсыновтың азаттық жолындағы 

күресте атқарған қызметi айырықша. Оның бүкiл саналы ғұмыры туған 

халқының бақытты болашағы үшiн қызмет етуге арналған. Жастайынан 

әдiлетсiздiк көп көрiп өскен Ахметтiң ой-санасы ерте оянады. Ол көрген 

өмiрдiң ауыртпалықтары, патша өкiметiнiң отаршалдық қысымы жас жiгiттiң 

бойындағы халықтық қасиеттердi қалыптастырады. Патша ұлықтарына 

қарсы шыққаны үшiн әкесi мен ағасының сотталып кетуi, кейiннен зорлық-

зомбылықты басынан көп өткеруi оны азаттық жолындағы күреске түсiредi. 

Бұл туралы ол бiр өлеңiнде «оқ тиiп, он үшiмде ой түсiрiп, бiтпеген 

жүрегiмде бар бiр жарам» (А. Байтұрсынов. Шығармалары. А., 1989, 30-бет) 

– деп, он үш жасынан бастап осы жолға түскенiн айтады.  

А. Байтұрсынов азаттық ойларын халқына жеткiзу үшiн «Қазақ» газетiн 

шығарды. Осы газеттiң бетiнде қазақ халқының мұң-мұқтажы, арман-тiлегi 

жайлы көптеген мақалалары жарық көрдi. «Қазақ» газетi халқымыздың саяси 

оянуында тарихи рөл атқарды.  

А. Байтұрсынов, Ә. Бөкейханов, М. Дулатовтармен бiрге қазақ халқын 

тәуелсiздiк жолындағы саяси күреске бастаған Алашорда қозғалысын 

ұйымдастырады. Кеңес өкiметi орнаған соң, халық ағарту саласында еңбек 

еттi. Қазақ тiлiнiң тұңғыш алфавитiн жасады, ана тiлiнен оқулықтар жазды. 

Сөйтiп ұлттық тiл бiлiмiнiң негiзiн қалады.  

Ахметтiң жазушылық қызметi мысал жазудан басталды. Оның И. А. 

Крыловтан аударған мысалдар 1909 жылы «Қырық мысал» деген атпен 

басылып шықты. Ақын мысал тiлiмен патша ұлықтарының отаршыл-

қанаушылық саясатын, ел iшiндегi жағымсыз қылықтарды, әдiлетсiздiктердi 

аяусыз сынады.  

Ақынның өз өлеңдерi кiрген «Маса» кiтабы 1911 жылы жарық көрдi. 

Ахмет өз ойларын «Қырық мысалда» тұспалдап жеткiзсе, «Масада» ашық 

айтады. Қазақ халқының қоғамдық дамуда артта қалғандығын көрiп 

қынжылады. Ел iшiнде орын алған келеңсiз жағдайда сол күйiнде суреттейдi. 

Халқының ұйықтап жатқан қалпын көрiп, оятуға тырысады. Бейғам жатқан 

елiн маса болып, шағып оятқысы келедi. Кiтаптың «Маса» аталуы да 

сондықтан.  

 

«Қаз едiк қатар ұшып қаңқылдаған,  

Сахара көлге қонып салқындаған.  

Бiр өртке қаудан шыққан душар болып,  

Не қалды тәнiмiзде шарпылмаған» (сонда, 24-бет) –  

 

деп басталатын «Қазақ салты» өлеңiнде бас көтерер алаш азаматтарының 

бәрi қамалып жатса да («Кiм қалды таразыға тартылмаған») әркiмнiң өз 

бас қамын қуып, санасыздықтан халқының ұйқыда қалып отырғанына 

(«Бәрiнен тыныш ұйықтап жатқандар көп») налиды.  

 

«Алалық алты бақан дерт» меңдеген халықтың басынан  

«Жарқырап жақсылықтың таңы атпай тұр,  

Түнерген төбемiзден бұлт арымлай» (сонда, 25-бет)-  

 

деп, күйiнедi. Осындай күйге жеткiзген ел iшiндегi келеңсiз құбылыстарды 

Абай сияқты Ахаң да аяусыз сынайды. Алауыздық тамыр жайып, бiрлiгi 

кеткен елде:  

«Ұйқышыл жұртты,  

Түксиген мұртты  

Обыр обып, сорып тұр.  

Түн етiп күнiн,  

Көрсетпей мiнiн,  

Оятқызбай қорып тұр,  

Обыр болса, қамқорың.  

Қайнағаны сол сорың!»-  

деп күйiнедi.  

«Қазағым, елiм  

Қайқайып белiң,  

Сынуға тұр таянып,  

Талауда малың,  

Қамауда жаның,  

Аш көзiңдi оянып,  

Қанған жоқ па әлi ұйқың,  

Ұйықтайтын бар не сиқың?!»-  

 

деп жырлайды ақын. Халқының аянышты халi ақын жүрегiн сыздатады. 

Осыларға күйiне отырып, ел-жұртын ұйқыдан оятуға тырысады. Бұл өлеңнiң 

сыртқы формасы көп ойлап, «Калың елiм, қазағым, қайран жұртым» деп, 

жырлап өткен ұлы Абайдың ақындық жолын Ахмет жалғастырып тұрғандай. 

Ахмет те Абайша толғарып, Абайша жырлайды.  

Қазақ даласының әлеуметтiк жай-күйi «Қазақ салты», «Қазақ қалпы», 

«Жиған-терген» сияқты өлеңдерiнде шынайы суреттелген. Ал бесiк жыры 

үлгiсiмен жазылған «Жұбату» өлеңi:  

«Қайран еркiн  

Замандарың!  

Тарлыққа жоқ  

Амалдарың!  

Еркiн дала,  

Еркiң қайда?  

Еркiңдегi  

Көркiң қайда?» (сонда, 37-бет)-  

 

деген жолдармен басталған. Алты ауыз алауыздықтың салдарынан өзге елге 

бодан болған елiн:  

 

«Малың алдау,  

Талдауда тұр.  

Жаның арбау,  

Қамауда тұр.  

Аяғыңды тұсау  

Қысты.  

Жақтарыңды  

Құрсау қысты»-  

күйiнде көрiнедi. Ұлықтардың «бiз тұрғанда қам жеме, ұйықтай бер» деп, 

«әлдилейдi», ондай «әлдиге» сенiп қалма деп, халқын қырағылыққа үгiттейдi.  

А. Байтұрсынов қазақ елiн теңiзде қалқып жүрген қалтылдақ қайыққа 

теңейдi. Ал өмiр атты үлкен мұхитта қалт-құлт еткен қыйықпен межелi 

жерiңе жете алмасың тағы да белгiлi. Алға қойған мақсаттарға жету үшiн 

соған лайық үлкен iстер керек. Үлкен iстердi жүзеге асыру оңай шаруа емес; 

ол бiрдiң қолынан емес, көптiң қолынан, жай ғана емес, күреспен келетiнi 

тағы бар. Күрес жолы-қиын жол. Жеңiске жету үшiн күресе бiлу керек. Ол 

түрмеде жатып жазған «Анама хат» өлеңiнде анасын жұбата келiп:  

 

«Тайпалған талай жорға, талай тұлпар,  

Тағдырдың кез боп тұр кермесiне.  

Солардан жаным-тәнiм ардақты емес,  

Орынсыз күйзелейiн мен несiне?!»-  

 

деп, өзiнiң азаттық үшiн күрес жолына саналы түрде түскендiгiн жан анасына 

ашық айтады. Ақын таңы бiрде:  

 

«Қашан жанып шамшырақ,  

Сәуле берiп жарқырап,  

Болар жарық төрт тарап?»-  

 

деп, халқының азат болған бақытты шағын көрудi аңсайды. ұмырын елiнiң 

ертеңiне арнаған А. Байтұрсынов халықтың теңдiкке жету жолы деп, 

әлеуметтiк оянуға, ол үшiн сауатты болып өнер-бiлiмдi үйренуге шақырды. 

«Адамдық диқаншысы», «Ғылым» т. б. өлеңдерiнде жастарды бiлiм алуға, 

ғылым үйренуге үндейдi; халқын бақытты болашақ үшiн күреске шақырады.  

 

«Мен бұқтым - жаттым,  

Сен бұқтың - жаттың,       

Кiм iстемек қызмет?!»-  

 

деп, жастарды белсендiлiкке қайрады. Бақытты болашақты олардың өз 

қолдарымен құру керек екендiгi, ол үшiн тiзгiндi қолға алу қажеттiгi 

айтылған.  

 

«Тұқымын адамдықтың шаштым, ектiм,  

Көңiлiн көгертуге құл халықтың»-  

 

деп, оның өзi жырлағандай, ақын барлық ғұмырын халқының ұлттық сана-

сезiмiнiң оянуына, азаттық жолындағы күресiне арнады. Әрбiр азаматтың ұлт 

алдындағы бағасы оның өз халқына қаншалықты қызмет еткендiгiмен 

өлшенедi десек, Ахметтiң де елiнiң ертеңiне еткен өлшеусiз еңбегiн көремiз. 

Ахаң халқының жарқын болашағына кәмiл сенген. Сондықтан да,  

 
«Тән көмiлер, көпке еткен iсiм,  

Ойлайтындар мен емес – бiр күнгiсiн.  

Жұрт ұқпаса, ұқпасын жабықпаймын,  

Ел- бүгiншiл, менiкi – ертеңгi үшiн», -  

 

деп жырлаған. Бiр кездерде алаштың ардагер азаматы Ахмет. Байтұрсынов 

арман қылып, жырға қосқан, сол жолда күресiп, мерт болған азаматтың 

ақиық асыл идеялары бұл күндерi елiмiзде салтанат құруда.  

А. Байтұрсынов қалдырған әдеби мұрасының бiр саласы – орыс 

әдебиетiнен жасаған көркем аудармалары. Қазақ әдебиетiндегi тәржiме 

тәжiрибесi ХIХ ғасырға дейiн шығыстық нәзира үлгiсiнде болып келсе, орыс 

мәдениетiнiң сахараға тең деп кiре бастауымен байланысты ендi шын 

мәнiндегi, әдеби аудармалар жасалынды. Қазақ оқырмандары И. А. 

Крыловтың, К. Д. Ушинскийдiң, А. С. Пушкиннiң, М. Ю. Лермонтовтың т. б. 

шығармаларымен ана тiлiнде таныса бастады. Сөйтiп орыс әдебиетi Ы. 

Алтынсарин, А. Құнанбаев, Ш. Құдайбердиев, Ә. Бөкейханов, А. 

Байтұрсынов, Ж. Аймауытов, М. Жұмабаев, М. Дулатов, Ғ. Қарашев, М. 

Сералин аудармалары арқылы қазақ оқырмандарына жол тартты. Осы 

топтың iшiнде 1909 жылы Петербургте «Қырық мысал» деген атпен И. А. 

Крылов мысаларын тәржiмалап кiтап шығарған А. Байтұрсыновтың орны 

ерекше.  

А. Байтұрсынов И. А. Крыловтың мысалдарының iшiнен таңдап, талғап 

аударған. Қазақ даласында да жиi кездесетiн келеңсiз типтiк құбыластарды 

сынаған, оқырманға әсер ететiн, ұғымына түсiнiктi мысалдарды iрiктеп алған. 

Сөйтiп, Ыбырай, Абай салып кеткен аудармашылық дәстүрдi ары қарай 

дамыта түстi. Әдеби аударма еркiн, балама ретiнде келедi. Ахаң Крылов 

мысалдарын әдеби тұрғыдан дәл беруде емес, қазақ оқырмандарына 

ұғынылықты болу жағын көбiрек мақсат тұтқан сияқты.  

И. А. Крыловтың қырық мысалынан басқа Ахаң орыс әдебиетiнен А. С. 

Пушкинiң «Балықшы мен балық», «Алтын әтеш», «Ат», «Данышпан», 

«Аликтiң ажалы» атты шығармаларын қазақшалаған. Сондай-ақ М. Ю. 

Лермонтовтың поэмасынан үзiндiлер, С. И. Надсоннан, Жадовскаядан, 

Вальтерден, араб әдебиетiнен бiр-бiр өлең аударған. Бұлардың iшiнде Асан 

қайғынiкi делiнiп жүрген «Таза мiнсiз асыл тас су түбiнде жатады» деген 

екi шумақ өлең Ахметтiң «Қырық мысалы»нда «Мiнсiз таза асыл тас су 

түбiнде жатады» деген аз ғана өзгешелiкпен Жадовскаядан аударма деп 

берiлгендiн де айта кеткен жөн. А. Байтұрсынов шығарып тұрған «Қазақ 

газетi» ұлттық баспасөздiң дамуында тарихи рөл атқарады. 1913 жылдан 

1918 жылға дейiн шығып тұрған осы газеттiң бетiнде қазақ қауымының 

алдында тұрған бiрде-бiр саяси - әлеуметтiк мәдени-әдеби мәселе көтерiлмей 

қалған жоқ десе де болады. Қазақ қоғамының болашағы, саяси құрылымы, 

мәдениетi, әдебиетi, тiлi, ғылымы, бiлiмi, т. б. сияқты өмiрлiк маңызы бар 

өзектi мәселелер туралы газет бiлдiрген пiкiрлер күнi бүгiнге дейiн өзiнiң 

маңызын жойған жоқ. Газет бетiнде ұлттық мәнi бар мәселелердiң дер 

кезiнде көтерiлiп, қоғамдық пiкiр туғызуы арқылы әлеуметтiк күшке айналып 

отыруы. А. Байтұрсыновты, жалпы, қазақтық деңгейдегi қоғам қайреткерi 

дәрежесiне дейiн көтердi.  

А. Байтұрсыновтың осы газет бетiнде айтқан кейбiр пiкiрлерiне ой 

жiберейiк: «…әр халыққа керегi - өз дiнi, тiлi, жазуының сақталуы. Солай 

болған соң бастауыш мектеп, әуелгi миссонерлiк пiкiрден, политикадан алыс 

боларға керек, яғни қазақтың дiнi, тiлi, жазуы сұмдық пiкiр, суық қолдан 

тыныш боларға керек…Әуелгi үш жылда балалар кiлең қазақша оқу керек… 

Бастауыш мектепте кiлең қазақ тiлiнде үйретiлген нәрселер: оқу, жазу, дiн, 

ұлт тарихы, есеп, жағрапия, шаруа-кәсiп, жаратысыс жайы» (Бастауыш 

мектеп. «Қазақ», 1914, №61); «мектептiң жаны-мұғалiм». Мұғалiм қандай 

болса, мектебi hәм сондай болмақшы… (Мектеп керектерi, «Қазақ», 1914, 

№62); «Әуелгi бiз елдi түзеудi бала оқыту iсiн түзеуден бастауымыз керек. 

Неге десек, болыстық та, билiк те, халықтық та оқумен түзеледi. Қазақ 

iсiндегi неше түрлi кемшiлiктiң көбi түзелгенде оқумен түзеледi» (Қазақша 

оқу жайынан. «Қазақ», 1913, №14''), «Жастардың оқу-тәрбие жұмысы 

түзелмей, жұрт iсi түзелмейдi… Ай мен күндей, әмбеге бiрдей бiлiм-көп 

ортасындағы мүлiк, онан сыбаға ала алғандар алып жатыр, ала алмағандар 

құр қалып жатыр… Жақсы мұғалiм мектепке жан кiргiзедi» (оқыту 

жайынан «Қазақ», 1913, №63). Күнi бүгiнге дейiн маңызын жоймаған, халық 

келешегiн ойлаған әрбiр азаматтың есiнде жүрер өмiршең пiкiрлер емес пе.  

А. Байтұрсыновтың «Қалам қайраткерлерiнiң жайынан» атты 

мақаласынан ұлтын сүйген азаматтың ұлтшылдық рухы есiп тұр. «Құл болған 

халықтан туып, құлдықтың қорлық, зорлығын көрiп отырып, қазақ қалам 

қайраткерлерi қаламын ұлтының ауыруын жеңiлдету, ауырын азайту 

жолына жұмсамаққа мүмкiн емес: кемшiлiк көрген жұрттан туып, 

кемшiлiктен құтқаруды мақсат етiп, ылғи сол жолда жұмыс қылған қазақ 

қалам қайраткерлерi жұртшыл, ұлтшыл, яғни халқына жани ашитын, 

халқының жаны ауырғанда жаны бiрге күйзелетiн, бауырмал болмасқа 

тағы мүмкiн емес. Олай болмаған болса, онда табиғат заңынан тысқары, 

адамнан шошқа, шошқадан күшiк туған сияқты болып шығады» (Қараңыз: 

Ұлттық  ұлы тұлғасы. –А., 2001. 75-76 беттер) – деген жолдарға түсiнiктеме 

берiп жатудың өзi артық. Автор қазақ қаламгерiн ұлтын сүюге, қазақтың 

сөзiн қаймықпай сөйлеуге шақырады. Ахаңның ойынша «Мәдениетi жоғары 

халық мәдениетi төмен халықты аз-көбiне қарамай жем қылатыны айдан 

анық, күндей жарық ақиқат». Сондықтан да қаламгер ұлт мәдениетiн 

көтеруге барынша ат салысуы мiндеттi. «Қазақ жем болудан түбiнде декрет 

қуатымен құтылмайды, мәдениет қуатымен құтылады» (сонда) дегендi 

ескертедi. «Азаттық асылы мәдениетте, мәдениет күшеюiнiң тетiгi оқу 

мен әдебиетте» деп бiлген А. Байтұрсынов қоғам өмiрiндегi әдебиеттiң 

алатын орнына айрықша мән берген.  

Ахмет Байтұрсыновтың әдебиет жайлы айтқан пiкiрлерiнiң iшiнде Абай 

туралы жазылған «Қазақтың бас ақыны» атты мақаласының тарихи маңызы 

бар. Абай хақында Ахметке дейiн де бiрлi-жарымды мақалалар жазылып, 

оның ақындығын жоғары бағалағандығы белгiлi. Бiрақ оның қазақтың ұлы 

ақыны екендiгiн алғаш айтып, дәлелдеп жазған А. Байтұрсынов болды. 

Мақала бiрден «Қазақтың бас ақыны – Абай (шын аты Ибраhим) Құнанбаев. 

Онан асқан бұрынғы-соңғы заманда қазақ баласында бiз бiлетiн ақын болған 

жоқ» («Қазақ», 1913, 43)-деген жолдармен басталған да әрi қарай осы ойын 

дәйектей түседi: «Сөзi аз, маңынасы көп, терең. Бұрын естiмеген адамға 

шапшаң оқып шықсаң, азына түсiп, көбiнiң мағынасына жете алмай 

қаласың» (сонда). Абайдың өлеңдерiн оқығанда түсiнуге ауырлау соғатыны 

«ол ауырлық Абайдың айта алмағанынан» болған кемшiлiк емес, 

оқушылардың түсiнерлiк дәрежеге жете алмағанынан болатын кемшiлiк» 

деп түсiндiредi. «Не нәрсе жайынан жазса да Абай түбiрiн, тамырын, iшкi 

сырын, қасиетiн қарамай жазады. Нәрсенiң сырын, қасиетiн бiлiп жазған 

соң, сөзiнiң бәрi де халыққа тiрелiп, оқушылардың бiлiмiне сын болып, 

емтихан болып табылады».  

«Абай сөздерiнiң дүниеде қалғаны - қазаққа зор бақ»-санайды. «Сөз 

жазатын адам әрi жазушы, әрi сыншы боларға керек. Сөздiң шырайлы, 

ажарлы болуына сыншылық керек. ¸намды, орынды, дәмдi болуына 

сыншылық керек. Мағыналы, маңызды болуына бiлiм керек. Абайда осы 

үшеуi де болған» (сонда) «Абай өлең жақсы болуға керек шарттардың бәрiн 

бiлген» деп, дәлелге «Өлең сөздiң патшасы, сөз сарасы» атты өлеңiнiң 

мәтiнiн түгел келтiрiп, оның сөз өнерiне қоятын биiк талабын, терең 

талғамын танытады. Абай поэзиясының озық үлгiлерiнiң қатарында «Аттың 

сыны» өлеңiнiң өзiндiк  сипаты сөз болған.  

Қазақ қоғамындағы «Көп нәрсенi Абай сөз қылған, сол сөздерiнiң бәрiнде 

де Абайдың әр нәрсесiнiң асылын танығаны, бiлгенi көрiнедi», сондықтан да 

«Абайды қазақ баласы тегiс танып, тегiс бiлу керек» (сонда) дей келiп, 

ақынның өлеңдерiн ел арасына тарату, насихаттау мiндеттерiн алға қояды.  

«Қазақ» газетiнде әдебиетке қатысты бiрсыпыра мақалалар жарияланды. 

Солардың кейбiрi бүркеншiк аттармен жарық көрген. «Арысұлы» атымен 

шыққан «Роман не нәрсе?» («Қазақ», 1914, 48,31 қаңтар) атты мақаланың 

авторы туралы түрлiше пiкiр бар. Осы газет бетiнде «Роман бәйгесi» 

(«Қазақ», 1915, 120,18 көкек) атты жазған Әлихан Бөкейхановтiкi болуы да 

ғажап емес. «Қазақтың бас ақыны» туралы қалам тербеген, көркем 

әдебиеттi дамыту үшiн роман бәйгесiн ұйымдастырған «Қазақ» газетiнiң 

редакторы өз атынан жариялай берудi артықтау көрiп, кейбiр мақалаларын 

бүркеншiк атпен жариялауы да мүмкiн. Оның үстiне А. Байтұрсыновтың 

болашақта әдебиеттiң теориясына арналған «Әдебиет танырқыштың» 

(1926) авторы болғандығын есте ұстасақ, осы мақала шынында да Ахметтiкi 

емес пе екен деген ой да жөн сияқты көрiнедi.  

Сондай авторы таласты мақаланың бiрi «Н» мырзаның атымен шыққан 

«Әдебиетiмiзге көз салу» («Қазақ», 1916, 64). «Н» Нәзiр Төреқұлов атының 

бас әрпi деген пiкiр бар. Солай да болуы мүмкiн. Сонымен бұл мақалалар А. 

Байтұрсыновтың редакторлығымен шығып тұрған «Қазақ» газетiнде 

басылғандықтан да қалай болғанда да Ахметтiң қатысы барлығын айтумен 

шектелсек деймiз.  

1926 жылы жарық көрген «Әдебиет танытқыш» арқылы 

А.Байтұрсынов шын мәнiндегi қазақ әдебиеттану ғылымының негiзiн ұлттық 

топыраққа берiк қалады.  

Жалпы қазақ филологиясының атасы атанған Ахаңның бұл еңбегi 

негiзiнен әдебиеттiң қисынына (теориясына) арналғанымен де онда қазақ 

әдебиетiнiң тарихына, ауыз әдебиетiне, сынына, тiлiне қатысты аса құнды 

деректер бар. «Әдебиет танытқышта»  А. Байтұрсынов жан-жақты 

бiлiмдер, әмбебап филолог ретiнде көрiндi.  

Ахмет алдымен «өнер» дегенiмiздiң өзiне не екендiгiн анықтап алады. 

«Табиғат iсiнен шыққан жаратынды нәрселердiң бәрi табиғат дүниесi 

болады, адам iсiнен шыққан жасалынды нәрселердiң бәрi өнер дүниесi 

болады» (А. Байтұрсынов шығармалары. А., 1989, 137-бет)-дей келiп, 

соңғысының барлығын өнер туындыларына жатқызады. ¤нер атаулыны екiге 

бөледi: «тiршiлiк үшiн жұмсалатын тiрнек өнерi болады да, соңғы 

нәрселерге жұмсалатын өнер – көркемшiлiк үшiн – көрнек өнерi болады» 

(сонда). Ахаңның бұл жерде «тiрнек өнерi» деп отырғаны - қазiргi жүрген  

«қолданбалы өнер» (прикладное искусство).  

А. Байтұрсынов өнердiң бес түрiн атайды: сәулет (архитектура), 

сымбат (скультура), кескiн (живопись), әуез (музыка), сөз өнерi 

(литература). Тек қана сымбат өнерi, мүсiн, әуез өнерi, сөз өнерi деп 

қолданатындығымыз болмаса, Ахаңның өнердi бұлайша жiктеуi бүгiнгi 

айтып жүргенiмiзге сай келедi. ¤нер түрлерiнiң iшiнде сөз өнерi әдебиет - аса 

құдiреттi. «Алдыңғы өнердiң бәрiнiң де қызметiн шама қадарынша сөз өнерi 

атқара алады. Қандай сәулеттi сарайлар болсын, қандай әдемi ән-күй 

болсын-сөзбен сөйлеп, сүгiреттеп көрсетуге, танытуға болады» (сонда, 

138-бет).  

Әдетте әдебиеттiң, яғни тiлдiк және идеялық жақтары бар деймiз. 

Ахаңда да «Шығармашылық екi жағы бар: 1. Iшкi пiкiр жағы. 2. Тысқы тiл 

жағы» (сонда, 148-бет). Қазақ тiл бiлiмiнiң негiзiн қалап, оқулықтар, ғылыми 

еңбектер жазған А. Байтұрсынов әдеби тiлдiң мәселелерiне келгенде мүлдем 

жүйрiк. Кiтаптың «Тiл қасиетi», «Тiл әуездiлiгi» сияқты көлемдi тараулары 

көркем сөздiң құпия сырларын түсiндiруге арналған. Әдебиеттегi көркем тiл-

негiзгi мәселе. Сондықтан да Ахаң әдеби шығарманың қасиеттерiн 

әңгiмелеудi сөздiң өз орнында дұрыс, анық, дәл, қолданылуынан, тiл 

тазалығын қатаң сақтап отырудан бастайды. «Тiл тазалығы дейтiнiмiз-ана 

тiлдiң сөзiн басқа тiлдiң сөзiмен шұбарламау» (сонда, 151-бет)-деп, оған 

ерекше мән берген. Ахаңның мына бiр пiкiрi тiл тазалығын сақтаудың аса 

маңыздылығын күнi бүгiн де ескерiп тұрғандай: «Жалғыз-ақ бiздiң 

қашатынымыз-жатшылдық (жат сөздiк). Сондықтан мәдени 

жұрттардың тiлiндегi әдебиеттерiн, ғылыми кiтаптарын қазақ тiлiне 

аударғанда пән сөздердiң даярлығына қызықпай, ана тiлiмiзден қарастырып, 

сөз табуымыз керек» (сонда, 151-бет).  

1.3. Ахмет Байтұрсынов шығармаларының өзіне тән 
ерекшеліктері 

 
Ахмет Байтұрсыновты қазақ тiлi бiлiмiнiң негiзгi терминдерiн 

жасағандығы белгiлi. Сол сияқты ол «Әдебиет танытқышы» арқылы 

әдебиеттану терминдерiн де қазақ тiлiнде алғаш рет қолданып, қалыптасады. 

Еңбектiң аса құнды жақтарының бiрi де осы. Ахаң тiл көрнекiлiгiн жасау 

жолдары дегенде көрнектеу, меңзеу, әсерлеу, теңеу, ауыстыру, бейнелеу, 

алмастыру, кейiптеу, әсерлеу, меңзеу, арнау, қайталақтау, шендестiру, 

дамыту, түйдектеу, кекесiндеу сияқты терминдердi қолданады. Айшықтау 

амалдары аталып жүрген осы терминдердiң көпшiлiгi бүгiнгi әдебиеттану 

ғылымында қолданылып жүр, немесе аз ғана өзгерiстермен, не орысша атауы 

күйiнде кездеседi. Осылардың iшiнде теңеу, кейiптеу, әсiрелеу, арнау, 

шендестiру, дамыту туралы Ахаң айқындап берген мағынада айтылады. Ал 

ендi бiреулерiнде сәл ғана айырмашылықтар бар. Мысалы, Ахаң «көрiктеу» 

қазақша да, «эпитет», еуропаша. «Алмастыруды» да синекдоха, метонимия 

деймiз. Ахаңның терминi осы айшықтау амалды дәл айқындап тұр. Сол 

сияқты «бейнелеудi» аллегория, «әсiрелеудi» ұлғайту, кiшiрейту «мезгеудi» 

метонимия, синекдоха, «қайталактауды» сөз қайталау, «кекесiндеудi» 

сатира, юмор деп жүрмiз. Ойланатын мәселе екендiгi көрiнiп тұр.  

«Әдебиет танытқышта» кей мәселелер терең зерттелiнген. Мысалы, 

Ахаң арнау туралы айтқанда, сұрай арнау, зарлай арнау, жырлай арнау 

түрлерiн көрметiп, оған мысалдар келтiредi. Сол сияқты «қайталауды» да 

кеңiрек түсiндiрген. Әдебиеттегi мұндай құбылысқа бiз назар аударып 

жүрген жоқпыз.  

А. Байтұрсынов сөздердiң, сөйлемдердiң дұрыс айтылуына, әуездiлiгiне 

де мән берген. Сөздiң, сөйлемнiң құлаққа жағымды, жағымсыз естiлуi оның 

дыбыстардан, сөздерден дұрыс құралуында деп бiледi автор. Сөздердiң 

дауысты, дауыссыз дыбыстардың не көп, не аз қолданылуының мағыналық, 

эмоциялық, көркемдiк құрал ретiнде сипаттарына арнайы тоқталған.  

Ахаң көркем әдебиеттегi сөйлемдердi екi топқа бөледi. «¤рнектi 

сөйлемдер» аталған бiрiншiсiне прозалық құрмалас, екiншiсiн «өлендi 

сөйлемдер» деп, оған прозалық өлең сөйлемдердi жатқызған. ¤рнектi 

сөйлемдердi, яғни құрмалас сөйлемдердi iштей себептi оралым, мақсатты 

оралым, шартты оралым, жалғасыңқы оралым, серiппелi оралым, 

айырықты оралым, қорытпалы оралым деп сегiз түрге жiктеген. Құрмалас 

сөйлемдердi Ахаң бiр кезде осылай жiктесе, қазiр аздаған өзгерiстермен 

себеп-салдарлы, мақсат бағыныңқылы, қарсылықты, шартты бағыныңқылы 

құрмалас сөйлемдер түрiнде айтылып жүр. Ал ұқсатпалы, жалғасыңқы, 

серiппелi, айырықты, қорытпалы оралым түрлерiнiң тiлшi ғалымдары 

ойландырары анық.  

«Өлеңдi сөйлемдерде» тақырыбы осылай аталғанымен де, негiзiнен, 

өлеңнiң теориялық жақтары жан-жақты негiзделген. Автор өлеңдердi екiге 

бөлген: «әндi өлеңдер», «мәндi өлендер». Алғашқысына әнмен айтылатын 

өлеңдердi, қалғандарын екiншiсiне жатқызған. Ахаң қара сөз  бен өлең сөздiң 

ерекшелiктерiн айта келiп, поэзиядағы екпiн, ырғақ, буын, бунақ, термин, 

шумақ сияқты категорияларды егжей-тегжейлi түсiндiредi. Бұл ретте өлең 

сөздiң теориясы қазiргi түсiнiктер мен «Әдебиет танытқыштың» 

арасында айырым жоқ десек артық айтқандық емес. Ахаң өлеңдерде «шумақ 

iшiнде бунақтар тармақтардың басында, я ортасында бiрыңғай болып келу 

тиiс. Мәселен, бiр тармақтың басында үш буынды бунақ келсе, басқа 

тармақтарда да солай келу тиiс». Осы жерде А. Байтұрсыновтың 

«Қазақтың бас ақынында» Абайдың «Жалғыз-бiр мiнi бар: ол мiн өлең 

бунақтары тексерiлiп, орнына қойылмағандық. Оның оқығанда, я әнге салып 

айтқанда кемшiлiгi зор болады. Дауыстың ағынын бұзып, өлеңнiң ажарын 

кетiредi» (сонда, 301-бет) – дегенi де еске оралады.  

«Әдебиет танытқышта» сөз өнерiн жiктеудiң, талдаудың бүгiнгi 

күнгiге ұқсай бармейтiн өзiндiк жүйесi бар. Ахаң сөз өнерiн бiздiң 

түсiнiгiмiздей, көркем әдебиет мағынасында емес, онда да кең тұрғыда 

алады. Мысалы, жалпы тiл «қара сөз» бен «дарынды сөз» деп екiге 

жүйеленген. Қара сөзге ауызша, яғни «жалаң лебiздi», ал дарынды сөзге 

«көрнекi лебiздi» сөздердi жатқызған. Қара сөздiң тақырыптарына орай  

1. Ғалам тарабына 

       2. Құдай тарабына 

       3. Ғылым тарабына 

       4. Әлеумет тарабына 

        5. Үгiт-тәрбие тарабына 

        6. Сын тарабына» (сонда, 211-бет) түрлерiн көрсеткен. Қара сөз, 

негiзiнен, адамның зейiнi арқылы жүзеге асып, әуезе, әлiптеме, байымдама 

түрiнде көрiнедi. Әуезенiң шежiре, заман хат, өмiрбаян, мiнездеме, тарихи 

әңгiме түрлерiн айтады. Бұл жердегi «әуезе» сөзiнiң мағынасы «баяндауға» 

жақын екендiгi көрiнiп тұр. Ал «әлiптеменi» суреттеу деп түсiндiрген.  

«Байымдамаға» пән (ғылым), сын, шешен сөз, көсем сөздердi жатқызған. 

Мұндағы «пән», «ғылым» деп отырғаны - белгiлi бiр бiлiм, ғылым салаларына 

арналған оқулықтар мен ғылыми еңбектер. Кiтапта «пән» туралы қысқаша 

түсiнiктемемен шектелсе, «сын» жайына едәуiр тоқталған. Әдебиет сында 

«пiкiр дұрыстығының үстiне пiкiрге берiлген сурет, сұлулық жағы да 

тексерiледi» деп келiп, оның алдына мынадай мiндеттер қояды:  

1. «Тұрмыстың қай жағын алып сөз қылған? Мазмұны дұрыс па? Яғни, 

өмiрде ондай қалып ұшырай ма? Яки, ұшырауға мүмкiн бе? ¤мiрде болатын 

қалып болса, неден болады; неден болатын себебiн бiлiп айтқан ба? Адам 

баласының боларлық қалып па, белгiлi бiр тобында ғана боларлық қалып па? 

Мұрат қалып па? Кейiп қалып па?..»  

2. Көркем сөз табына шын қосарлық сөз бе? Қиял жасаған тұрпаттар, 

ойдан үлестiрiлген уақиғалар пiкiр санасына тура келiп, дұрыс суреттеп, 

өңдендiрiп көрсете ала ма? Тiлi өрнектi ме? Әуездi ме? Лұғаты таза ма? 

Анық па? Қысқасы, ойды өрнектеп, көрнектеп, суреттеп көрсеткендей 

тiлiнде шеберлiк бар ма? Екiншi сөзбен айтқанда, ақылдың аңдағанын, 

қиялдың меңзегенiн, көңiлдiң түйгенiн тiлi дұрыс жеткiзе алған ба? (сонда, 

222-бет). Бұл жердегi көрсетiлiп отырған сынның бiрiншi мiндетi 

Добролюбов айтқандай, «сынның мiндетi-өмiр шындығының көркем 

шындыққа сай келетiндiгiн, немесе сай емес екендiгiн нықтау» деген 

пiкiрмен үндестiгi байқалады.  

Сондай-ақ көркем шығарманың тысқы және iшкi сындары жайлы 

айтқандары да ойландырады: Тысқы сындар: 1. Тiлiнiң, лұғатының сыны, 

яғни тiлiнiң дұрыстығы, анықтығы, тазалығы, дәлдiгi, көрнектiлiгi, әуездiлi, 

өрнектiлi жағының сыны. 2. Суретiнiң сыны: кестесiн келтiрiп, ұнасымды 

түрде үйлестiрiп, суреттеуiнiң сыны.  

Iшкi сындар: 1. Алынған мiнез, айтылған қылық, көрсетiлген қалып, 

жан-жүйесiнiң жөнiмен қарағанда дұрыс бүгiп шығу, шықпауының сыны.  

2. Өмiр жүзiнде айтылған нәрсенiң болатындығының себебiн дұрыс 

көрсеткен-көрсетпегеннiң, адам қауымындағы қалып түзелу жағына әсер 

етерлiк (пайда-зиян келтiрерлiк) қуаты бар-жоғының сыны» (сонда, 222-

бет).  

Автор шешендiк сөздердi де осы «қара сөз» тобына қосқан. Оны 

«шешен сөздер» атап, бес түрiн көрсетедi: саяси шешен сөзi, билiк шешен 

сөзi, қошемет шешен сөзi, бiлiмiр шешен сөзi, уағыз. Азын-аулақ 

өзгертулермен бұл жiктеудi бүгiнгi күнi де қолдануға болатындай.  

«Көсем сөз» терминi соңғы кездерде публицистиканың орнына баспасөз 

бетiнде сәттi қолданылып жүр. Ахаң көсем сөзге мынадай анықтама берiптi: 

«шешен сөз ауызша айтылады, көсем сөз жазумен айтылады. Көсем сөз 

әлеумет iсiне басшылық пiкiр жүргiзетiн болғандықтан да көз деп 

аталады…Көсем сөз күндегi мәселе жайын сөйлейтiн сөз болған соң, 

кезiндегi шығып тұрған газет-журнал жүзiнде шығады» (сонда, 223-224 

беттер).  

Еңбектiң «Дарынды сөз» аталған екiншi бөлiмiнде әңгiме көркем 

әдебиеттiң теориялық мәселелерi төңiрегiнде өрбiген. Ахаң әдебиеттi 

«айтылу түрiне қарай негiздiк үш топқа» бөлген. Олар: әуезе, толғау, 

айтыс. Мұны бүгiнгi жiктеуiмiз бойынша айтатын болсақ, әдебиеттiң үш 

тегi: эпос, лирика, драма. Айырмасы - Ахаңдiкi қазақша да, бiздiң терминiмiз 

орысша. «Әуез» туралы «Әуезелеушi айтатын сөзiне өзiн қатыстырмай, 

өзiнен тысқары ғаламда болған iстi әңгiме қылады» (сонда, 225-бет)-деп 

түсiндiруi-негiзiнен болған оқиғаларды баяндауды мақсат тұтатын эпостың 

басты қасиетi.  

«Толғауы»да лирикаға сәйкес. Ахаңда «Толғаушы ақын әуелi көңiлiнiң 

күйiн-мұңын, мүддесiн, зарын күйiнiшiн, сүйiнiшiн айтып, шер тарқату үшiн 

толғайды… Толғау қысқасынан айтқанда, iш қазандай қайнаған уақытта 

шығатын жүректiң лебi, көңiл құсының сайрауы, жанның тартатын 

күйi…» (сонда, 22-бет) – деп, толғау – лириканың түп-тамырын дәл басқан. 

Ахметтiң «Айтысы»и да драманың мазмұнын бередi. Айтыс дегенде 

әңгiменi ақындар айтысынан бастап, ол дами келе «алаң алданышына» 

айналғанын, яғни сахнаға шыққанын, сөйтiп «алаң әдебиетi», яки сахна 

әдебиетi драма пайда болғанын түсiндiредi. Ахаң ауыз әдебиетiндегiнi 

«айтыс», ал жазба әдебиеттегiнi «айтыс-тартыс», кейде «шығарма 

айтыс» деп алған. «Шығарма айтыстар», яғни драмалық шығармалар 

қазақ әдебиетiнде соңғы кездерде шыға бастады дейдi. 

А.Байтұрсынов жалпы әдебиетi ауыз әдебиетi және жазба әдебиет деп 

екiге бөледi. Ауыз әдебиетiн жiктегенде бүгiнгi жүйемiзден өзгешелеу 

принцип ұстанған. Мысалы, ауыз әдебиетiн жұмсалатын орнына қарай 

сауықтама, сарындамаға айырады. Ал сауықтаманы ермектеме, 

зауықтамаға бөлiп тастайды. Ермектеменiң ертегi, ертегiсымақ, өтiрiк 

өлең, жұмбақ, жаңылтпаш, бас қатырғыш сияқты түрлерiн анықтаған. 

Мұндағы бiзге түсiнiксiздеуi - «ертегiсiмек». Ол туралы «Ертегiсiмек деп 

ертегiге ұқсас, бiрақ ертегiден, көрi әдемiрек, шынға бейiмiрек, тұрмысқа 

жақынырақ, дүниеде болуға ықтимал молырақ түрде шығарған әңгiме 

айтылады» (сонда, 233-бет)- делiнуi және оған мысалға «Алдар көсе», 

«Жиренше шешен», «Қожанасыр», «Атымтай Жомартың» келтiрiлуi 

мәселенiң аңыз-әңгiмелер туралы екендiгiн аңғартса керек. Демек, 

ертегiсiмен - аңыз-әңгiмелер екен.  

«Зауытқамаға» «көңiл көтеру үшiн сөйленетiндей жаңа дәуiр  

сөздердi» жатқызған. Оның iштей ертегi жыр, тарихи жыр, айтыс өлең, 

үгiт өлең, үмiт өлең, толғау, тарме түрлерiн анықтаған. Мұндағы «ертегi 

жыр» деп отырғаны - батырлар жыры. «Қара қыпшақ Қобыланды батыр», 

«Нәрiқұлы Шора», «Алпамыс батыр», «Ертарғын», «Ер Сайын», «Едiге», 

«Қамбар» жырларын осыған қосады. «Ертегi жырдың» ерекшелiктерiн 

«Қобыланды батырды» әңгiмелей отырып айқындаған. «Тарихи жыр», 

«Айтыс өлең», «Толғау» терминдерi бүгiнгi фольклористика ғылымында 

Ахаң қолданған күйiнде қолданылып жүр. Терме сексенiншi жылдарға дейiн 

ауызға iлiнбей келсе, қазiр бiршама зерттелiнiп, термешiлiк өнер қанат 

жаюда. Ал Ахаңның «Үгiт өлең», «Үмiт өлең», дегендерiне назар аударайық. 

«Үгiт өлеңге», «ақыл айтқан» жол көрсеткен, жөн сiлтеген мағыналы 

өлеңдердi, ал «Үмiт өлеңге», «бiреуден үмiттене, бiр нәрсеге дәмете 

айтқан ақындардың өлеңдерiн» жатқызған (сонда, 240-бет). Қазiр «Үгiт 

өлең» мен «терме» бiрге «терме» түрiнде қарастырылып жүр.  

Ауыз әдебиетiнiң екiншi түрi «Сарындама» («сарын сөз») үш тарауға - 

салт сөзi, ғұрып сөзi, қалып сөзi болып бөлiнген. «Салт сөзiне» мысалдар, 

дiлмәр сөз, тақпақ, мақал, мәтел жатқызылып, мысалдар келтiрiлген. 

«Ғұрып сөзiнiң» тойбастар, жар-жар, неке қияр, беташар, жоқтау, 

жарапазан, бата, «қалып сөзiнiң» жын шақыру, дерт көшiру, бесiк жыры 

түрлерiн әңгiмелейдi. «Жын шақыруды» қазiр «бақсы сарынына» қосып 

жүрмiз. «Құрт шақыру» да тiсi ауырған адамның тiсiндегi «құртты түсiру 

үшiн емшiлердiң айтатын сөздерi» болғандықтан да бақсы сарынына, немесе 

наным-сенiм өлеңiне жатқызуға болады. «Дерт көшiру» автордың өзi 

жазғандай, «малда болатын бәдiк деген ауруды, адамда болатын күлапсан 

деген ауруды қазақта өлеңмен емдеу» болатындықтан да бәдiк жыры 

сияқты.  

«Әдебиет танытқышта» қазақтың жазба әдебиетiнiң тарихы екi 

кезеңге – «дiндар дәуiр, дiлмар дәуiрге» бөлiнген. Дiндар дәуiрге араб, парсы 

үлгiсiндегi дiншiл әдебиеттi, дiлмар дәуiрге орыс әдебиетiнен өнеге ала 

бастаған кезден бергiнi жатқызған. Дiндар дәуiр әдебиетiнiң қисса, хикаят, 

насихат, мiнажат, мақтау, даттау, айтыс, толғау, терме сияқты 

түрлерiне сипаттамалар берiп, мысалдар келтiрген.  

А. Байтұрсынов «Сын тезi құрылмай әдебиет сөзi сындар болып (мiнсiз 

болып) шыға алмайды» (сонда, 277-бет)-деп жазады. Еуропа үлгiсiндегi 

әдебиеттiң басты қасиетi өзiне сын көзiмен қарай бiлгендiк, сондықтан да бұл 

кезеңдi «сындар дәуiр» атаймыз дейдi. Бұл жерде Ахаң әдебиеттiң сыныны 

ерекше мән берген. Ол қазақ әдебиетiндегi осындай жаңа дәуiрдi Абайдан 

бастайды. «Қазақ әдебиетiнiң асылдануына, әсiресе әсерi күштi болған Абай 

сөздерi… Абай асыл сөздiң нұсқаларын айқындап көрсеткеннiң үстiне аз да 

болса асыл сөз сипаттарын айтып та жұртты хабардар қылды» (сонда, 

277-278 беттер).  

«Әдебиет танытқыштың» дарынды сөз бөлiмiнде жалпы сөз өнерiнiң 

төркiнiн әуезге, толғау, айтыс-тартысқа, яғни қазiрше алсақ, эпос, лирика, 

драмаға анықтамалар берiлген болатын. Ендi Абайдан кейiн әдебиетке 

тоқталғанда осы мәселеге тағы да соғып, бұрынғы айтылғандарды 

қайталамай, тек түрлерiн ғана көрсетедi. Ахаң эпосты «әуезе, яки әңгiме 

түрлi сөздер» атап, оның ертегi жыр, тарихи жыр, әуезе жыр, ұлы әңгiме 

(роман), ұзақ сөз, аңыз өлең және әңгiме, көңiлдi сөз, мысал, ұсақ әңгiмелер 

сияқты тоғыз түрiн анықтайды. Мұндағы «ертегi жыр» деп отырғаны - 

ақындардың өлеңмен ертегiсi тарихи жыр түсiнiктi. Роман «ұлы әңгiме», 

«ұлы әңгiменiң өресi қысқа, өрiсi тарлау түрi «ұзақ әңгiме» деп аталады. 

Оның шағындау тұрi «ұсақ әңгiме» повесть те, «ұсақ әңгiме» -әңгiме. Ахаң 

М. Дулаттың «Бақытсыз Жамал», «ұзақ әңгiмеге», яғни повеске жатқызған. 

«әуезге жыр»-поэма, ал аңыз өлең - аңыз тақырыбындағы поэма. Мысалы, 

қазiр де Ахаң күйiнде қолданылып жүр. «Көңiлдi сөз» туралы «Табиғатқа 

жақын қулық-сұмдық жайлар, әдiс жоқ, тамағы тоқ, уайым жоқ, адал 

ниет, өмiр сөзбен суреттеп шығару» (сонда, 284-бет)-деген де бұл түрдiң 

қазақ әдебиетiндегi әлi жоқ екендiгiн ескерткен.  

Ахаң толғаудың (лириканың) iшкi қырларына тереңiрек үңiлген. Толғау 

болу үшiн ол адам көңiлiнiң тереңiнен шымырлап шыққан шын, таза, сырлы 

болып, әрi қысқа, әрi әуездi, әрi бейнелi түрде келуi шарт дейдi. Толғауды 

iштей сап толғау, марқайыс толғау, налыс, намыстаныс, ойламалдауға 

жiктеп, әрқайсысына түсiнiктемелер бередi. «Мұңды толғаулар ойламалдау 

деп аталады» (сонда, 289-бет) – дей келiп, оны тағы сөгiс толғау, күлiс 

толғауға бөледi. Соңғысы мазақ, мысқыл, жеңiл күлкi түрiнде келетiндiн 

көрсеткен. Ахаңның мазағы сатираға, мысқылы иронияға, жеңiл күлкiсi 

юморға келiп тұр.  

Драманың «айтыс-тартыс» деп алынғаны да көңiлге қонады. Мұнда 

драманың негiзi «ұстаудың» байланыс, шиеленiс, шешiлiс сияқты үш 

бөлiктен тұратындығын айтады. ¸стасудың үш түрiн көрсеткен: әлектенiс, 

азаптаныс, әуреленiс. Бұл жердегi  әлектенiс драмаға, азаптаныс трагедия, 

әуреленiс комедия жанрларына сәйкес.  

«Әдебиет танытқыштың» бiз байқаған ұзын-ырғасы, кейбiр қадiр-

қасиеттерi осындай. Ойымыздың түйiнi. А. Байтұрсынов «Әдебиет 

танытқыш» арқылы қазақ әдебиеттану ғылымының негiзiн берiк қалады. 

Нақтыланқырап айтсақ, бiрiншiден алғаш рет қазақ әдебиетiн теориялық 

жағынан негiздеп, ғылыми тұрғыдан түсiндiрдi. Ахаңның әдебиет жайлы 

айтқан қисындары негiзiнен бүгiнгi қалыптасқан теорияға сәйкес келедi. 

Айырмасы - «Әдебиет танытқыш» ұлттық әдеби топырақтың табиғатына 

орай жазылған да, бүгiнгi қолданылып жүргенi - батыс әдебиетi негiзiнде 

жасалып, бiзге қондырылған теория. Ахаң ұсынған теориялық қисындардың 

ешқайсысы маңызын жойған жоқ. Керiсiнше, ұлттық әдебиетiмiздiң 

теориялық болмысын сөз еткенiмiзде, «Әдебиет танытқышқа» қайта 

оралып, Ахаңша түсiндiру керек. Ол ұсынған әдебиет терминдерiнiң 

көпшiлiгiнiң қолданылып жүргендiгiн айта отырып, қазiргi кейбiр орысша 

әдебиеттану терминдерiн қазақшалау мәселесiн де Ахаңа сүйене отырып 

шешу қажет.  

Екiншiден, қазақ әдебиетiнiң тарихын тұңғыш рет кезеңдерге бөлiп, оны 

дәуiрлеудiң өзiндiк принциптерiн ұсынды. Әдебиеттi ауызша және жазбаша 

түрлерге дiни және сыни (сындар) бағыттағы еуропалық үлгiдегi ағымдарға 

жiктеуi - әдебиет тарихын жасаудағы алғашқы адымдар. Шын мәнiндегi 

«қазақ әдебиетiнiң сындар дәуiрi Абай сөздерiнен басталады» (сонда, 278-

бет) – деуi - әдебиет зарттеушiлер үшiн маңызды тұжырым. Н. Наушабаев, 

Сүгiр, Шернияз, Бұдабай, Орынбай, Досқожа, Нысанбай, Қубала, Жүсiпбек, 

Басығараұлы, Әлiбек Орақұлы, Мәделi қожа, Молда Мұса, Әбубәкiр Кердерi, 

Шортанбай, Жорабай ақын, Айқын, Жарылқасын қожа, Ахметбек, Төлеген 

Бейiсұлы сияқты ақын-жыраулардың, Наурызбай би мен Қазыбек бидiң, Ы. 

Алтынсарин, А. Құнанбаев, А. Байтұрсынов, М. Жұмабаев, М. Әуезов, С. 

Сейфуллин, М. Дулатов, Ш. Құдайбердиев, С. Сәдуақасов, Б. Майлин, М. 

Сералин, Б. Өтетiлеуов секiлдi жазба әдебиет өкiлдерiнiң шығармалары 

алғаш рет осы еңбекте ғылыми айналымға түсiп, пiкiрлер айтады. Әсiресе 

Абай мен Мағжан өлеңдерi сөз өнерiнiң нағыз үлгiлерi ретiнде көбiрек 

мысалға келтiрiлiп, талданылған.  

Үшiншiден, қазақ фольклортану ғылымының iргетасын негiздеп, 

қабырғасын көтердi. Ауыз әдебиетiнiң өзiндiк сипаттарын айқындап, сала-

салаға бөлiп жiктеп бердi. Алғаш рет ауыз әдебиетi үлгiлерiн iштей жүйелеп, 

оның негiзгi жанрларын анықтады. Ахаң ұсынған ертегi, аңыз әңгiме, өтiрiк 

өлең, жұмбақ, жаңылтпаш, батырлар жыры, тарихи жыр, неке қияр, 

беташар, жоқтау, жарапазан, бата, бесiк жыры т. б. сияқты терминдер 

бүгiнгi күн қолданылып жүр. Осы еңбекте ауыз әдебиетiнiң көптеген ұлгiлерi 

тұңғыш рет ғылыми тұрғыдан талданылды. А. Байтұрсыновтың фольклор 

жайлы пiкiрлерi кейiннен М. Әуезовтың «Әдебиет тарихы» (1927), Х. 

Досмұхамедовтың «Қазақ халық әдебиетi» (1928, орыс тiлiнде), т. б. сияқты 

еңбектерде ары қарай жалғасын тауып, дамытылды.  

А. Байтұрсынов – жан-жакты бiлiмдар ғұлама. Ол тек қазақтың тiлiн, 

әдебиетiн ғана емес, оның тарихын, этнографиясын, мәдениетiн де зерттеген 

кең құлашты ғалым болғандығын да бҮгiнгi кҮнi белгiлi болып отыр. М. 

Әуезов пен . Мүсiрепов оның «Мәдениет тарихы» атты көлемдi еңбек 

жазғанын, оның қолжазбасын көргендерiн еске алады. Несiн айтасыз, қазақ 

халқының ұлттық болмысын, мәдени өмiрi, жалпы руханияты тұтас күйiнде 

көрiнуi тиiс бұл кiтап бiзге жетпеген; не тарихтың аумалы-төкпелi, қиын-

қыстау кездерiнде қаскүнемдердiң кесiрiне қолды болған; не ұңғыл-

шұңғылы, тарам-тарам жолы көп тарихтың бiр қойнауында елеусiз, ескерусiз 

қалып қойып, өзiнiң жарыққа шығар күнiн күтiп жатқан шығар. 

Тоқсан ауыз сөздiң тобықтай түйiнiн М. Әуезовтiң мына бiр сөздерiмен 

түйiндеймiз: «Ахаң ашқан қазақ мектебi, Ахаң түрлеген ана тiлi, Ахаң 

салған әдебиеттегi елшiлiк ұраны – «Қырық мысал», «Маса», «Қазақ», 

газетiнiң 1916 жылдағы қан жылаған қазақ баласына iстеген еңбегi, өнер-

бiлiм, саяхат жолындағы қажымаған қайраты, бiз ұмытпасақ та, тарих 

ұмытпайтын iстер. Ахаң - еңбегi жанған жанның бiрi. Iстеген iсiнiң жемiсi 

– артынан келе жатқан жастар. Онысы - Ахаң мектебiне тiзiлiп кiрiп 

жатқан жас буын.  

Қаламынан тамған бал ем болудан айнымайды».  

II тарау 

Ахмет Байтұрсыновтың өмірі мен шығармашылығының  

 6–сыныпта оқытлуы 

 
2.1. Сабақ өтуден алдыңғы кiрiспе жұмысы 

Оқушылардың ауызекi тiлiн дамытуда көркем шығарманы мәнерлеп 

оқытудың алатын орны айрықша. Әдебиет сабақтарында жүргiзiлетiн 

маңызды жұмыстың бұл түрi бесiншi сыныптан басталады. 

Оқушылардың сөйлеу мәдениетiн дамытуға Ү-ҮIII сыныптардың 

бағдарламасында арнаулы орын берiлiп, тiл ұстарту жұмысы ретiнде сағат 

бөлiнген. Мұғалiм бұл салада жүргiзiлетiн жұмыстың бәрiн тиiмдiлiкпен 

басқарып, оқушының ықыласын шығарма мазмұнын меңгеруге ғана аударып 

қоймай, зейiнiн тiл ұстарту жұмысына бағыттап отыруға тиiс. Сол үшiн де 

оқулық пен хрестоматияны пайдалануда мәнерлеп оқу мәселесiне көңiл 

аудару қажеттiлiгi туады. Өйткенi, мәнерлеп оқу – ауызша тiл дамыту 

жұмысын жетiлдiрудiң кепiлi. 

Жоғары сыныптарда ақын, жазушының өмiрi мен шығармашылық 

қызметi туралы жасалған лекциялық сабақтан кейiнгi кезекте тұрған кiрiспе 

жұмыстың бiр түрi – бағдарлама бойынша мiндеттi түрде өтiлетiн 

шығармаларды (әңгiмелердi) оқушылардың оқуын идеялық-тақырыптық 

мазмұнын аңғарып келуiн қамтамасыз ету болып табылады5. 

Әдебиет пәнiнiң кейбiр пәндерге қарағанда оқушыларға өмiр таныту 

құралы ретiндегi маңызы мен ролi орасан зор. Өйткенi көркем әдебиет - өмiр 

оқулығы, адам тану ғылымы. Өмiрдi танытуды, адамның ақылы мен еркiне 

тiкелей және бiрден әсер етуде, оны қалыптастырып, дамытып тәрбиелеуде, 

ғылым былай тұрсын, өнердiң өзге салаларынан шоқтығы биiк тұратын 

көркем әдебиеттiң өзiне тән өзгеше сыр-сипаты бар. Өйткенi көркем 

шығармада адам өмiрiнiң алуан түрлi көрiнiсi, құбылыстары суреттеледi. 

Өмiрдi образдылықпен суреттеп көрсету көркем әдебиеттiң айрықша 
                                                        
5 А.Көшiмбаев. Қазақ әдебиетiн оқыту методикасы. Алматы. 1969. 183-бет. 

табиғаты десек, ол өмiрдi танытумен бiрге, сол өмiрге өзiнiң әсерiн тигiзiп, 

ықпалын жүргiзедi. Сөз өнерiнiң осы сияқты табиғи ерекшелiгi ғылымның 

басқа салаларынан өзгеше сипаты, қасиетi бар пәрмендi күш екенiн 

аңғартады. 

Мектепте әдебиеттi оқытуда мұғалiм сөз өнерiнiң осы сияқты 

бiлiмдiк, тәрбиелiк, танығыштық және идеялық-ұйымдастырушылық күшiн 

оқушыларға түсiндiрiп жеткiзе бiлуге тиiс. Ү-ҮII сыныптарда қазхақтың 

халық ауыз әдебиетi мен жазба әдебиетiнiң үлгiлерiн, IХ-ХI сыныптарда 

фольклор,  ХҮIII-ХIХ ғасыр мен ХХ ғасырдың бас кезiндегi әдебиет пен 

қазақ әдебиетiн өткенде, жетекшi принципке таным теориясы басшылыққа 

алынады. Өтйкенi көркем әдебиет – объективтiк шындық болмыстың сәулесi 

және оны танып бiлудiң пәрмендi құралы болып есептеледi. Бұл мәселе, 

әсiресе, жоғары сыныптарда маңызды орын алады. Себебi, бұл сыныптарда 

өзге мәселелермен қатар ақын, жазушының көзқарасы, қоғамдық саяси 

позициясы қола тексерiп, талданып отырады. Әрбiр ақын, жазушы белгiлi бiр 

қоғамдық формацияның тарихи кезеңдерiнiң бiрiнде өмiр сүрiп, өзiнiң 

творчествосымен әдебиет майданында көрiндi. Ол сол өзi өмiр сүрiп отырған 

қоғамдағы идеялық күрес-тартыстарға араласады, белгiлi бiр әдебиеттiк 

бағыттың, стильдiң өкiлi ретiнде танылады, өзiнiң творчествосымен белгiлi 

бiр таптың сойылын соғып, соның мүддесiн жырлайды. Осының нәтижесiнде 

оның дүниеге көзқарасы, қоғамдық-саяси позициясы қалыптасып бекидi. 

Сөйтiп, ақын, жазушы не прогресшiл әдебиеттiң не кертартпа-реакцияшыл 

әдебиеттiң өкiлi болып шығады. 

Әдебиет оқытушысы көркем шығарманың тiл ерекшелiгiн талдағанда, 

архаизм, неологизм, диалектизм, жаргонизм, вульгаризм, варваризм сияқты 

тiлдiң өзгеше лексикалық қорларына тоқтамай кете алмайды. Сөздiң көп 

мағыналылығы, оның өз мәнi мен ауыспалы өзгерген мәнi және сөз мәнiндегi 

осы сияқты өзгерiс-өзгшелiктердiң сыры ашылып түсiндiрiледi. Суреткер 

өмiр шындығын бейнелеп көрсету үшiн бұларды да қолданады. Сондай-ақ 

талдауда синоним, омоним, антоним сияқты сөз мағынасындағы өзгерiс-

құбылулар да, троптың жай және күрделi түрлерi де қарастырылады. Өйткенi 

көркем шығармадағы сөздердiң қай-қайсысы да белгiлi бiр көркемдiк қызмет 

атқарып тұрады. Сөйтiп, шығарманың идеялық-тақырыптық мазмұнын, 

көркемдiк өзгешелiктерiн ашуға ат салысады. Демек, шығарманың тiл 

шеберлiгi жалпы халықтық тiлдегi сөздердi талғап, таңдап, дұрыс және дәл 

қолданумен жасалатыны оқушыларға әрдайым ұғындырылып отырылуы тиiс. 

2.2. Ақын, жазушының өмірі мен шығармашылық жолын 
оқып үйрену 

 
 Кеңес мектебінде ақын, жазушының өмірбаянын оқып үйренуге зор мән 

беріледі. Олардың өмірбаяндарын оқып үйренудің оқушылар үшін білімдік, 

тәрбиелік маңызы аса зор. Оқушылар жеке шығармалармен қатар, 

өмірбаяндарын оқып үйрену арқылы көркем сөз шебері – суреткердің 

қоғамдық дамуда маңызды орын алғанын түсінеді. Олардың Отан қамы, 

халық игілігі үшін қандай қызмет еткенін біліп танысады. Әрбір көрнекті 

жазушы Отанына, халқына пайда келтіру үшін еңбектенген биік тұлға деп 

қаралады. Мектепте халықтың осы сияқты адал ұлдары мен ардагер 

азаматтарының өмірі мен творчествалық жолын оқып үйрену пайдалы да, 

қажетті де. Жас өспірімдерге әдебиет классиктерінің үлгілі, өнеге аларлық, 

еліктеп үйренерлік жақтары көп. Отанын шексіз сүю, халқының азаттығы 

үшін күресу, гуманизм, әділеттілікті, шындықты іздеу сияқты адамгершілік 

қасиеттер – көптеген жазушыларға тән сипаттар. Осылардың бәрі – 

оқушылардың игілікті өмір үшін күресуіне, Отан үшін қызмет етуіне, қоғамға 

пайдалы еңбек ете білуіне үлгі боларлық сапалар. Сол себепті программа 

бойынша жеке шығармалар мен қатар кейбір көрнекті ақын, жазушылардың 

өмірбаяндары да өтіледі6. 

Өмірбаяндық материалдың білімдік жағына келсек, әрбір жазушының 

өмірбаяны, оның шығармаларына кіріспе ретінде, бет ашар түсінік ретінде 

қаралады. Жазушының өмірбаянын әңгімелегенде, басқа мәселелермен бірге, 

оның кезеңдерінің негізгі даталары, ол кездегі тарихи-әлеуметтік жағдай, 

туып-өскен, тәрбиеленген аясы, өзін қоршаған қоғамдық ортасымен қарым-

қатынасы тағы басқалар жайында әр класқа лайықты мәліметтер беріледі.  

Сонымен бірге өмірбаяндық материал оқушылардың ақыл-ойы дамуына 

көмек ететін, жазушының шығармасын түсініп оқуға дайындайтын, өзіндік 

ерекше маңызы бар мәселе болып табылады. Кейбір ақын, жазушылар тегі, 

туысы, тәлім-тәрбиесі жөнінен үстем таптан шыға тұрса да, сол өзін 
                                                        
6 Көшімбаев   .Қазақ әдебиетін оқыту методикасы. Алматы. 1969  

тудырған ортаға жирене қарап, одан безіп, өмірі мен қызметін Отанының, 

халқының игілігіне сарп еткен. Мысалы: Пушкин, Некрасов, Алтынсарин, 

Абай т.б. атаның ұлы емес, халықтың ұлы бола білді. Бұл тұрғыдан 

қарағанда, оқушыларға жазушының өмірбаянын оның әдеби-қоғамдық 

қызметімен байланыстыра әңгімелеу өте қажет болады. Әрине бұлардың 

көпшілігі, негізінен, әдебиеттің тарихын өтуге орай жоғары кластарда (IX-X) 

жүзеге асырылады. Алайда жазушының творчествасы жөніндегі кейбір 

қажетті мәліметтер IV-VII кластарда берілуге тиісті. Мұның өзі, біріншіден, 

жазушының шығармасын саналы түрде оқып түсіну, талдау үшін керек 

болса,  екіншіден, кластан тыс оқу жұмысын өрістету үшін қажет. Мұғалім 

жазушының өмірбаяны мен творчествалық жолын әңгімелегенде, оның 

программаға енген кейбір шығармаларына арнайы тоқталып, оларға қысқаша 

сипаттама береді. Бұл – оқущыларды ондай шығармасына кластан тыс 

уақытта оқып шығуға ынталандырады. 

Жоғарыда өмірбаяндық материалдың оқушылар үшін тәрбиелік маңызы 

да бар дедік. Оқушылардың көз алдынан Махамбет, Ыбырай, Абай, Сәкен, 

Бейімбет, Ілияс, Жамбыл сияқты ақын, жазушылардың ұлы тұлғалары мен 

жарқын бейнелері тізбектеліп өтеді. Бұл ақын, жазушыларды өткенде, олар 

халқымыздың тарихында көрнекті орын алғаны, әдебиетімізді дамытуға 

үлкен еңбек сіңіргені түсіндіріледі. Кім де болса, абырой, атақ, даңқ, ұлылық 

сияқты қасиеттерге халқына осылай игілікті еңбек, адал қызмет істегенде 

ғана ие болып, құрметке бөленетіні ұғындырылады. 

Оқушылар халқымыздың алдыңғы сапында болған таңдаулы 

адамдардың еңбегіне сүйсініп, өмірлік жолын мақтан ете білумен қатар: 

Болмасаң да, ұқсап бақ, 

Бір ғалымды көрсеңіз. 

«Ондай болмақ қайда» деп, 

Айтпа, ғылым сүйсеңіз.., -  

деп Абай айтқандай, олардың іс-әрекетінде, мінез-құлқында, әдет-

салтында кездесетін тамаша ізгі қасиеттерге еліктей де білулері керек. 

Т.Шевченко, Ы.Алтынсарин, А.Құнанбаев, М.Горький, М.Әуезов сияқты 

ақын, жазушылардың өмірінде кітап маңызды орын алған. Бұлардың 

кітаппен әуестенуі, білімге құмартуы тіпті бала кездерінен-ақ көріне 

бастайды. Олар өздері кітап (көркем шығармалар) жазумен қатар, ғылымның 

түрлі саласынан жазылған кітаптарды да көп оқып, көп ізденген. Бұл сияқты 

тамаша қасиеттер оқушылардың кітапты сүйе білуіне, сүйсіне оқуына, 

өздігінен ізденіп, талаптанып білім алуына үлгі, өнеге бола алады. 

Оқушылар жазушыларды таныстырғанда, олардың өмірбаянын біріңғай 

схематизм мен формализм жолымен түсіндірмей, әрбір жазушыны тарихи 

тұрғыдан қарап, бағалап, оқушылардың жасына, біліміне қарай әр 

жазушының өзіне тән ерекшелік жақтарын ашып көрсету қажет. Әрбір 

жазушы өзінің жасаған заманына, өмір сүрген, қызмет еткен кезіндегі саяси-

әлеуметтік ортасына байланысты алып қарастырылуға тиісті. Ол үшін 

сабаққа әзірленгенде жазушының жанды тұлғасын шынайы және айқын 

көрсететін өмір эпизодтары мен фактілері, өмірбаянына байланысты 

шығармаларын, туған-туысқандарының естеліктерін, түрлі сурет-

картиналарды т.б. сұрыптап, таңдар ала білу, оларды сабаққа орынды 

пайдалана білу мұғалімнің басты міндеті болып табылады. Осы ретпен 

таныстырылған өмірбаян ғана оқушыларды қызықтырып, жазушының 

шығармаларын сүйсініп оқуға әзірлейді. Сонда ғана біз қазақ халқының 

ілгері дамуы жолындағы күресін бұл жолда орыс және басқа да халықтардың 

таңдаулы ұлдарының достық көмегін белгілі бір тарихи дәуірде өмір сүрген 

әдебиет қайраткерлері арқылы дұрыс көрсете аламыз. Олар өздерінің асқан 

таланты, дарындылығы арқасында өз тұсындағы өмір шындығын жан-жақты 

суреттеп көрсеткенін ұғындырамыз. 

Егер жазушының өмірбаяны мұғалім тарапынан немқұрайды түрде 

әңгімеленсе, оған көрнекті материалдар мен фактілер сұрыпталып алынбаса. 

Осының салдарынан әңгімеде өнегелік мәні жоқ сүреңсіз нәрселер айтылса, 

өмірбаянның білімік, тәрбиелік жақтары әлсіреп кетеді. 

Кейде сабаққа мұқият әзірленбеудің себебінен оқушылардың ұғымына 

ауыр тиетін тарихи-әдебиеттік курсқа байланысты мәселелер айтылып, сабақ 

әдісі лекцияға айналып кетсе, бұлай баяндалған өмірбаян да оқушылардың 

қызықтырудың орнына, жалықтырып жібереді. Сондықтан өмірбаян жөнінде 

айтылатын әңгіменің мазмұны бай, идеялық тәжірибесі жоғары, тілі 

тартымды болу керек. Ақын, жазушылардың өмірбаяндары осы ретпен 

таныстырылғанда ғана, жас ұрпақтарды Отанымыздың жан-жақты жетілген 

азаматы етіп шығару жолындағы ісімізге көмек ете алады. 

IV-VII кластарда ақын, жазушының өмірбаяны жөніндегі мәліметтерді 

баяндаудың төрт түрі бар. Біреуі – жазушының өмірбаянынан берілетін 

мәлімет, екіншісі - өмірбаяны арнаулы түрде өтілмейтін жазушылар 

жайында қысқаша анықтама беру, үшіншісі - өмірбаянымен қатар 

творчестволық жолы туралы мәлімет беру, төртіншісі – жазушының өмірі 

туралы құрастырылған әңгіме. Әдебиеті оқыту тәжірибесінде соңғысы қазақ 

мектептерінде әлі өріс ала алмай келеді. Оған себеп: ақын, жазушының 

өмірбаяны туралы балаларға лайықтап жазылған әңгіме-очерктер жоқ. Бұл 

жағдай әдебиет хрестоматияларын құрастырушыларды да,  мұғалімдерді де 

қинап келеді. Өйткені өмірбаяндық материалдың көлемі мен мазмұны класс 

жоғарылаған сайын түрленіп, күрделеніп отырады. Осыған орай өмірбаяндық 

мәліметтерді баяндау түрлерінің әр кластың өзіне лайықты формасы бар, 

бірінің орнына бірі жүре алмайды. Бұл принцип қатты сақталмаса, 

өмірбаянды оқытудың білімдік, тәрбиелік жақтарына нұқсан келеді. 

Енді өмірбаяндық мәліметтерді өту жолдарының әрқайсысына жеке-

жеке тоқталып, Кысқаша сипаттама берейік. 

Жазушы туралы қысқашы анықтама программа бойынша арнаулы 

түрде өтілмейтін, бірақ шығармалары оқылатын жазушылар жайында 

беріледі. ( Қ.Әбдіқадіров, Ғ. Орманов, Т. Жароков, Ә. Әбішев т.б.) Бұл 

түрдегі өмірбаяндық мәлімет төрт кластың төртеуінде де беріледі. 

Айырмашылағы – класс жоган сайын күрделене түседі. Әдетте сабақта 

біренше минут қана уақыт алатын мұндай анықтама оқушыларды 

жазушының шығырмасымен алдын ала таныстыруға қажетті тарихи 

комментарий ретінде маңызды орын алады. Мұғалім әңгімесінде жазушының 

өмір сурген заманы, шыққан тегі мен туған жері, қажетті деп табылған 

өмірбаяндық фактілер, эпизодтар, шың маңызы жайында айтып, екі-үш 

елеулі датаны тақтаға жазады, болса, протретін көрсетеді. Бұл түрдегі 

өмірбаяндық анықтаманың мазмұны мен әдіс-амалдары, міне, осылар. 

Жазушының өмірі туралы әңгіме түрінде баяндалатын материалдар 

IV-VI кластарға қолайлы. Мұндай материал жазушының өмір жолын, 

мүмкін болғанда, толық қамтып, оқушыларды ол туралы белгілі мөлшерде 

тиісті мәлімет алуын қамтамасыз етуі қажет. Жинақтап айтқанда, мұндай 

материалда жазушының оінен білімдік, тәрбиелік маңызы зор эпизодтарды, 

әсіресе өтілеге тиісті шағармаларына қатысы бар жерлері, екйбір 

шығармаларының сипаттамалары, заманының көрнекті адамдарымен қарым-

қатынасы, байланысы сияқты мәселелер қамтылады. Алайда, бұл жөнінде 

жазушылардың бәріне ортақ, схеме, стандарт ұсынуға болмайды, өйткені әр 

жазушының өмірлік, творчестволық жолы әр түрлі. Сондықтан әңгімелеуге 

қажетті мәселелерді әрбір жазушының өмір жолының ерекшелігіне қарай 

сипаттап алу, реттеу мұғалімнің өз билігіне беріледі. 

Өмірбаяндық материалды класына қарай мөлшерлесек, IV-V кластарда 

көбінесе жазушының балалық, жастық шақтарын елестетіп, өмір 

эпизодтарын әңгімелеу басым орын алады. Мысалы, Ыбырай, Абай, Жамбыл, 

т.б. Ал VI класта жазушының есейіп ер жеткен елестететін өмір 

эпизодтарына көбірек көңіл бөлінеді. Мысалы, І. Жансүгіров, Т. Шевяенко 

т.б. 

VI-VII кластарда өмірбаяндық материалдарды баяндаудың үшінші түрі 

– жазушының өмірі мен қатар, оның творчестволық жолы туралы да 

алғашқы мәлімет беру болып табылады. Мұндай мәліметтер оқушыларға VI 

кластан бастап-ақ беріле бастайды. Өйткені бұл кластың программасында VII 

класс сияқты тарихи-хронологиялық із бар. Ал жүйелі, толығырақ түрі, VII 

класта өтіледі. Бірақ бұл кластың өзінде де жазушының өмірі мен 

творчествосы туралы баяндалатын материалдардың көлемі мен мазмұны, 

айтылу түрі, VIII-X кластарға қарағанда, өзгеше болып келеді. Ол өзгешелік 

IV-VII кластар мен VIII-X кластарда өтілетін әдебиеттік курстың алдына 

қойған мақсат-міндеттерінен келіп туады.  IV-VII  кластарда әдебиеттік оқу 

сабақтары жеке әдеби үлгілдерді оқып үйренуге негізделсе, VIII-X кластарда 

қысқаша тарихи-әдебиеттік курс оқылады. Сондықтан бұл кластарда 

жазушының өмірінен гөрі творчестволық жолы, яғнионың творчествосының 

идеялық мазмұнын, тарихи-әдебиеттік және қоғамдық маңызын әңгімелеу 

орын алады, өмірі туралы мәлімет тек осы творчествосын баяндаумен 

байланысты айтылып отырады. Ал VII класта негізгі орынды жазушының 

творчемтвосы емес, өмірбаяны алынады, творчестволық жолының басты 

кезеңдерінен берілетін аттамалы мәліметтер осы өмірбаяндық матеиалдың 

құрамында очерк түрінде әңгімеленеді. Өйткені, VII класс оқушылары 

жазушының творчестволық жолының даму тарихын ашып беретін екйбір ірі 

шығармалармен таныс емес: әрбір шығарманы тарихи-әдебиеттік тұрғыдан 

үйренудің жолын, тәсілін білмейді және шамалары да келмейді. Алайда біл 

класта өмірбаяндық мәліметтерді баяндаумен байланысты, мүмкін 

болғанынша, творчествалық жолынан елес беретін кейбір ірі шығармаларын 

атап, аздап сипаттама беріп, оқушылардың өздері оқуға шамасы келетін 

шығармаларына қысқаша талдау жасап отырғаны жөн.  VII класта әдеби 

шығармалардың жүйелі түрде хронологиялық тәртіппен, ғни жазушылардың 

ретімен өтілуі, жазушының өмірі мен творчествасын өз заманының қөғамдық 

–саяси тіршілігімен байланыстыра әңгімелеуге, оның творчествасының 

қоғамдық маңызын түсінуге мүмкіндік береді. 

Ақын, жазушылардың өмірбаянына арналған сабақтың сапалы, 

мазмұнды болып шығуы мұғалімнің дайындығына байланысты. Әдебиет 

мұғалімі сабаққа әзірленгенде, тек қана хрестоматиялар мен оқулықтағы 

материалдармен қанағаттанбауға тиіс. Өйткені олар оқушыларға ғана 

арналған және кейбіреулерінің мазмұны мен көлемі, түрі мен баяндалуы 

жөнінен  жоғарыда көрсетілген талап-тілектерге сай келе бермейді. 

Сондықтан өмірбаянға керекті материалдарды басқа әдеби деректерден іздеп 

табу керек. 

Бұл жайындағы деректердің бірі – ақын, жазушының өмірбаяны жөнінде 

жазылған еңбек. Соңғы кездерде шыққан жеке кітапшаларда негізінен ақын, 

жазушының творчествасы әңгімеленеді де, өмірбаяны жайындағы материал 

өте аз берілген, ал кейбіреулерінде аты мен жоқ.  Алайда өмірбаяны туралы 

қысқаша анықтама беруге тиісті ақын, жазушлар жайында қажетті мәлімет, 

деректерді, табуға да болады. Бұл жөнінде «Қазақстан жазушылары» деген 

атпен шыққан еңбектің пайдасы мол. 

Ақын, жазушылар туралы еңбектердің бірсыпырасы ғылыми өмірбаян 

түрінде жазылған. IV-VI кластардың мұғалімдері үшін нағыз қолайлысы - 

әдеби көркем очерк түрінде жазылған еңбектер. Бұған М.Фетисов, 

Ә.Тәжібаев, С.Бегалиннің Жамбыл туралы очеркі жатады. Сондай-ақ 

жазушылардың өмірбаяны жайындағы кейбір материалдарды мектептерде 

жеке жазушыларды қалай оқып үйрену жөнінде жазылған еңбектерден де 

алуға болады. Мысалы, Ә.Дербісалиннің «Ы.Алтынсариннің өмірі мен 

жазушылық қызметі», С.Қирабаевтың «С.Көбеевтің өмірі мен жазушылық 

қызметі» деген кітапшалары т.б. 

Жазушының өмірбаяны жайында пайдаланылатын деректің бірі - 

өмірбаяндары жөніндегі жазушылардың өз жазғандары. Бұл топқа жататын 

материалдың бір түрі – «Орындалған араман» (С.Көбеев), «Тар жол тайғақ 

кешу» (С.Сейфуллин), Жамбылдың өзінің айтуымен жазып алынған 

өмірбаяндық әңгімесі. Екіншісі – С.Мұқановтың «Өмір мектебі» сияқты 

өмірбаяндық көркем шығармалар. Бірінші түрге қарағанда, өмірбаянды 

материалдың екінші түрінде жасанды кейіпкерлер, қосалқы оқиғалар болады; 

өйткені бұлардың қай-қайсысы да көркем тілмен жазылған әдеби 

шығармалар. Сондықтан мұғалім сабаққа әзірленгенде, мәселенің осы жағын 

естен шығармай. өмірбаяндық материалдың ғалымға сыйымды жақтарын 

сұрыптап, екшеп ала білу керек.  

Жазушының өмірбаяны жөнінде кейбір мәліметтерді оның күнделіктері, 

жазысқан хаттары, естеліктері сияқты тарихи-әдеби және мемуаралық 

материалдардан алуға болады. Ақын, жазушының жалпы тұлғасын, қандай 

адам екенін айқын танып білуде бұл сияқты материалдардың да маңызы бар. 

Бұл саладағы материалдар кейбір жазушылардың толық немесе таңдамалы 

жинақтарына бет ашар ретінде берілетін кіріспе сөздерде, кітаптың соңынан 

қосымша ретінде беріледі. Мысалы, Ы.Алтынсарин, Абай жинақтарына 

берілген қосымшалар, С.Мұқановтың, С.Сейфуллин туралы еске түсіруі т.б. 

Мұғалім осындай материалдардың ішінен жазушының биік тұлғасын 

оқушылардың көз алдына елестетіп әкелуге жарарлық, оларға білімдік және 

тәрбиелік маңызы бар фактілерді таңдап, сұрыптап ала білуге міндетті. 

Жазушының өмірбаянын оқып үйренуде оның өмір кезеңдеріне қатысы 

бар кейбір лирикалық өлең-жырларын пайдалануға болады. Бұл алуандас 

шығармалар ақынның өмірбаяндық фактілерін толығырақ сипаттап 

дәлелдеуге мүмкіндік туғызады, оның дүние тануын, өмірге көзқарасын 

тануға көмек етеді. Өйткені оларда автордың әр алуан ой-сезімдері мен 

идеялары, арман-тілектері бейнеленген. Мысалы: Махамбет, Ыбырай, Абай, 

Жамбыл сияқты ақын, жазушылардың өмірбаяндарын оқып үйренуде 

маңызды орын алатын лирикалық өлең-жырлары бар. Олардың орнын тауып 

пайдалану аса қажетті іс. 

Жазушының өмірбаянын баяндауға пайдалы материалдарды кейде 

оларға арналған әдеби-көркем шығармаларлан алуға да болады. Мысалы, 

М.Әуезовтің «Абай», М.Ақынжановтың «Ы.Алтынсарин», С.Талжановтың 

Сәкен туралы жазған шығармалары. Бірақ мұндай өмірбаяндық фактілерді 

мұғалім сақтықпен пайдалануға міндетті. Өйткені бұл шығармаларда 

жазушының өмірінде болмаған, кездеспеген фактілер де жүреді. Мұндай 

фактілерді мұғалім жазушының өмірінде шын болған деп түсіндірсе, сөз жоқ, 

қателеседі, жазушыға да, шәкірттерге де қиянат жасайды. Сондықтан ақын, 

жазушылар жайындағы лирикалық өлең-жырларды пайдалану керек. 

Мысалы, «Абайдың суреті» (Жамбыл), «Жамбылға» (Г.Лахути), «Тұлпарға» 

(Ілияс) т.б. Мұндай өлең-жырлардың таңдаулы үлгілерін мұғалім келістіріп 

оқып берсе (түгел немесе үзінді), ақын, жазушылардың өмірбаяны мен 

творчествасы жөніндегі әңгімесін толықтыра түседі. 

2.3. Сабақ процесінде оқытудың жаңа техналогияларын 

пайдаланудың тиімділігі. 

 
Оқу – тәрбие істерін жаңа сипатта, жаңа заманның, жаңа техналогияның 

соңғы жетістіктерімен байланыстыра отырып жастарды өздігінен ізденуге  

баулып, олардың белсенділігін, сабаққа қызығушылығын арттыру 

мақсатында жүргізіу  бүгінгі дәуірдің өзекті мәселесі. Демек ағарту 

саласында тынымсыз ізденістер, серпілістер қажет. 

Қазіргі жаңа оқу – тәрбие істерінің сан алуан жаңа әдістерімен қатары 

озат тәжрибелі жаңашыл мұғалімдер тарапынан жүзеге асырылуда. Әрине, 

бұл үшін оқытудың қазіргі жаңа педагогикалық техналогия құралдары 

жөнінде  мұғалім кең мәліметке ие болуға тиіс. 

Сонымен бірге, мұғалім әрбір баланың өзіне ғана  тән дара ерекшелігін 

білгенде ғана, жоғары  нәтижеге қол жеткізу мүмкін. Балалар мұғалімнің 

әділдігін, ақылдылығын, білімділігін, уәдеге беріктігін бағалайды.  Шебер 

мұғалім мұны әрқашан да жадында ұстайды. Шебер мұғалім алдындағы 

балаға өзінен кіші жай адам деп қарамай, өзіне тән мінез құлқы, сана – сезімі, 

тілек –талаптары бар жеке тұлға ретінде қарайды. 

Қазақ тілін саналы және сапалы меңгерту, жаңа технологияларды 

ұтымды қолданумен тығыз байланысты. Қазіргі уақытта әдістеме  ғылыми 

жаңару, даму үстінде.  Өмірімізге  жаңа  технологиялар деп енуде. Білім беру 

жүйесінің мақсаты  мен міндетіне  қарай оқытудың праблемалы оқыту 

(М.И.Махмутов), программалап оқыту (Ю.Б.Эльконин), ұжымдық оқыту 

(В.К.Дьяченко), дистанциялық оқыту (Нұрғалиева Г.К,  Жүсіпбаева Д.М) т.б 

Технология шеберлік  туралы ғылым деген ұғымды білдіретін грек сөзі. 

Педагогикалық технологияларға әдіскер – ғалымдар мынадай анықтамалар 

береді: 

1. Технология – бір істегі, шеберліктегі, өнердегі әдіс жиынтығы 

(Түсіндірмелі сөздік). 

2. Педагогикалық технология – оқу процесін   мазмұнды қызметке 

асыру жолдары. (В.П.Беспалко). 

3. педагогикалық технология – жүйелі әдіс. Оқыту мен білімді 

меңгеру, пайдалану және анықтау, адам және техника ресурсын ескере 

отырып өзара іс - әрекеттің формасын өзгертеді, оңайлы етуді өзінің міндеті 

деп есептейді (ЮНЕСКО). 

Сонымен «Педагогикалық технология» ұғымы білім беру тәжрибесінде 

үш деңгейде қолданылады: 

1. Жалпы педагогикалық деңгей 

2. Жеке әдістемелік деңгей 

3. Жергілікті деңгей 

 Дәстүрлі сабақ ол барлық сынып оқушыларымен толық сабақ өткізу. 

Дәстүрлі сабақта мұғалім жаңа сабақ материалына сүйене отырып, оны 

түсіндіреді, біліктілігі мен дағдыларын қалыптастырады, білім береді, 

Оқушылар оны қайталайды және оның нәтижесін бағалайды. 

Сондықтан дәстүрлі оқыту репродуктивтік сипаттама алады, білім беру 

мен іс - әрекет әдістері оқушыларға дайын түрде беріледі. 

Жалпы оқытуды дамыту әдістерін екі бағытқа бөлуге болады: 

1.Үлгілі өлшеулі тапсырмалаға жету, берілген үлгілерді тиімді  қабылдауды 

ұйымдастырудағы дәстүрлі оқытуды жаңашылдандыру. 

Оқу процесін жаңарту -  дәстүрлі дидактикалық тапсырмаларға 

бағытталған репродуктивтік оқытуды «Технологиялық процесс»  деп ұғыну, 

толық жүйелі  баяндалған күтілетін нәтиже. 

2. Оқушыларды бір мақсатққа қалыптасқан шығармашылыққы, 

ойлау,  іс –тәжрибе, рөлдік және еліктеу үлгілері мен жаңа тәжрибені 

меңгеру қабілеттерін дамыту арқылы оқу процесіне  инновациялық ықпал 

жасалынады. Осы бағытпен  оқу моделдерін дайындау қажет: 

- оқыту, - оқу, - ізденіс,  зерттеу қызметтерін ұйымдастыру; 

- оқыту, - оқу, -ойын, үлгілі қызметтерін ұйымдастыру; 

- оқыту белсенді пікір алмасу, шығармашылық пікірталасты 

ұйымдастыру; 

инновациялық оқыту  оқу және оқыту қызметтерінің процесі, әлеуметтік 

және мәдени ортада инновациялық өзгерістерді ынталандырады. 

Инновациялық оқыту  білім берудің ерекше түрі, дәстүрлі  оқытудың 

баламасы. Осы екеуінің арасындағы негізгі айырмашылығы; болашаққа деген 

көзқарастары әр түрлі. 

Дәстүрлі оқыту  «қайталанылатын жағдайларда ережелерді қабылдауға 

бағытталған», ол инновациялық оқыту «жаңа жағдайларда даму 

қабілеттілігін бірлесе шешуді ойластырады». 

Іс – тәжрибе барысында  инновациялық оқыту  технологиясы, 

инновациялық білім беру құрылымдары арқылы іске асырылады және олар 

жүйелі, терең ғылыми негізінде дайындалуы керек. 

Инновациялық  дидактикалық ізденістердегі оқыту деңгейінде ұстаз 

басшы, ұйымдастырушы, оқу процесіне қатысушылардың  танымалы 

шындықпен, басқа адамдармен пікір алмасу ретінде құрылады. 

Ұтымды білім беру барысы оқыту процесінді тәрбиелік бағыт – бағдар 

беру мақсатын қалыптастыруды болжайды. 

Мысалы: Кларин төмендегі қызмет кезеңдерін көрсетеді: 

1- оқушылардың анықтау қызметіндегі бір жиынтығы арқылы және 

тілеген мөлшерді оқушылардың білімін анықтауды жоспарлау. 

2 – анықтап білу -  ол оқушының алдағы уақыттағы  танымдылық 

қасиетін, қабылдауын анықтау. Оның ішінде әр оқушы  жуықтау емес өте 

нақты айқындықты білу қажет. 

3 -  дайындық бөлімі,  оның көлемінде  оқытудың тиістсті нәтижемсін 

бағдарлау және  тәрбие берудегі керекті жерді жинақтауда қамтамасыз етуді 

таңдау. 

4- белгіленген жоспарды іске асыру;  оқыту шарттарын ұйымдастыруды 

қамтамасыз ету;  оқыту жағдайларындағы  тәрбиелік мәні  бар тренинг  

технологиясы қызметіне кіру. 

5- қорытынды  алдыңғы белгіліенген  мөлшердегі өлшемін нәтижелерін 

салыстыра бағалау, тапсырманы біртіндеп қиындату арқылы жүйелі кезең 

деп тест алу1 

«Әдістемелік жүйе төмендегі  бағыттағы мәселелерді шешуге  арналған: 

1. Неге оқыту керек? 

2. Қалай оқыту керек? 

3. Не үшін оқыту керек? болса,  қазіргі оқыту технологиясы бір  ғана 

қосымша  сұраққа жауап береді. 

4. Қалай  нәтижеге жету керек?» - деп М. Чошанов атап көрсетеді2 

Ғалым -әдіскерлердің берген анықтамаларына  сүйене отырып, жаңа 

техналогия дегеніміз педагогикалық шеберлікті  жетілдірудің жолдары деген  

қорытынды жасауға болады. Оқыту  технологиясы білім берудің тиімді  

жолдарын  зеріттейтін ғылым ретінде сипатталады. 

 

1 Кларин .М.В Педагогическая технология в учебнои процесс. Анаму 

зарубежного опыта –М.Знание, 1989. 

2 Ш.Т.Таубаева, С.Н.Лактинова. Педагогическая инноватика как 

теория и практика навовведений в системе образования. –Ф. Ғылым, 

2011. 

Педагогикалық технологиялардың сызбасы 

Педагогикалық процесс 

Оқытушы қызметі Сабақтың 
техналогиялық картасы 

Оқушының 
қызметі 

 акмелогиялық Мақсат- 
мінндеттері 

Белсенділік 

Керативтік Оқыту процесінің  
мазмұны; 

Сындық көз қарас 

Рефлективтік Оқыту процесін 
жүзеге асыру 
техналогиясы; 

Тұлға сезімін 
арттыру; 

 Нәтиже; өз бетімен іздену; 
 Кейінгі жоспарлар  

Сабақ процесінде белгілі  бір  технологияны қолдану арқылы мұғаім 

жоғары нәтижеге жетуді мақсат етеді. Бұл мұғалімнің  шеберлігіне 

байланысты әрине шеберлік бірден пайда болмайды. Ол жылдар өткеннен 

үлкен ізденістер мен  орасан еңбектің арқасында келеді. Шебер мұғалім сабақ 

процесінде, сабақтан тыс уақытта да үнемі ізденіс  үстінде  жүреді. Осы 

ізденістің арқасында үлкен жетістіктерге жетеді. 

Сабақ процесінде жаңа технологияларды қолдану арқылы да жоғары 

нәтижеге  қол жеткізу мүмкін. Ол сабақ процесінде дұрыс, жүйелі 

ұйымдастыра  білуіне де байланысты. Мұғалім оқушының  сабақтағы  

белсенділігін, сабаққа деген  қызығушылығын әдіс-тәсілдерді ұтымды, 

орында қолдана білу арқылы оятады. Мұғалім, әрине, бала жанын түсіне  

білуі де керек. 

Балаларды түсіну дегеніміз -  олардың  позициясында тұру,  олардың 

сезімін бағалап, әрекеті мен ісін елеулі түрде қабылдау, олармен санасу деген 

сөз. Яғни, оларға  өктемдік көрсетпей, олардың  бүгінгі тіршілігін тірек ете 

отырып ертеңгі тіршілігінің өркенін жою деген сөз. Бұлда сабақтың тиімді 

болуына негіз . 

Оқушылаға үйретілген тілдік материалдар белгілі бір  материалдың жүйе 

теориясы бойынша орналасады. Сол матеиал әр сыныптың шама –шарқына 

қарай сұрыпталып, өзіндік белгілеріне орай әр – түрлі әдіс тәсілдер негізінде 

меңгертіледі. Жалпы қазақ тілінен өтілетін сабақтар үш үлкен топқа бөлініп 

классификацияланады:   

1.Түсіндіру сабақтары;  

2. пысықтау сбақтары; 

3. сынау сабақтары; 

Бұдан тыс бүгінгі күнде жоғарыда талқыланған жаңа технологиялар негізінде 

бірнеше әдіс – тәсілдер тиімді пайдаланып жүр. Оларды конференция сабағы, 

диспут, виктарина, праблемалы оқыту, ойын, лекция,  түрлі конкурстар 

сабақтарын атап айтсақ болады.  Нәтижелі технологиялар тізбегіннен 

«Кластер»;   «3х4»методы, «Бумеранг»; «Зигзаг»; «5х5х5»  «Венн 

диаграммасы»; «Проект»; «Жорға»; т.б методтар орын алған. Жаңа 

технологиялардың кейбіреулеріне тоқталып өтеміз. Қоғам өркениетінің 

талабы: бұл компьютерленген сабақ процесі. Демек әдебиет сабағында 

компьютерді пайдалану оқушының сабаққа деген  қызығушылығын 

арттырады. Нашар оқитын оқушылардың өзі компьютермен жұмыс істеуге 

қызығады. Тест тапсырмаларын компьютер арқылы беріп, білімдерін 

тексеруге болады. 

Праблемалы  оқыту технологиясының мақсаты: оқыту қызметінде 

танымдық белсенділігін, өзіндік шығармашылығын дамыту, яғни оқушылар 

алдына  жүйелі және бір бағыттағы танымыдқ мәселелерін қою, оны шеше 

отырып оқушылар білімді белсенді қабылдайды. Бұл техналогияны іске 

асыру процесінде іздену мен танымдық қасиеттерін арттыратын «Ақыл 

шабуы» әдісін де пайдаланған тиімді. 

Шоғырландырып оқыту технологиясының мақсаты: оқу процесі 

құрылымының психологиялық табиғи ерекшеліктерін қабылдауға жағдай  

туғызу. Сабақтарды блокка біріктіру арқасында пәндерді терең  үйрену. 

Мұнда оқушылардың оқу қызмет қабілеттерінің дамуын ескеру әдістері 

кеңірек қолданылады 

Модульдік оқыту технологиясының  мақсаты; жеке тұлғаның 

қабілеттілігіне ыңғайлау икемдігін қамтамасыз ету, оның базалық деңгейін 

дайындау. Оқушылар жеке оқу бағдарламалары мен өзіндік жұмысы. 

Дамыта оқыту технологиясының мақсаты: жеке тұлғаны және  оның 

қабілеттілігін  дамыту. Мағынасы : оқу процесін адамның мүмкіншілік 

шамасына бағыттау және оны іске асыру. Тапсыпмалар әр түрлі түрлерде 

беріледі: үлгілер түрінде, изометриядағы жайпақ сурет, сызба жазбаша, 

ауызша нұсқалар т.б,  сонымен мәлімет беру әдістерімен  таныстырады. 

Дамыта оқытуға қойылатын сұрақтар ойлауды, пайымдауды қажет 

ететіндей праблемалы сұрақтар болуы қажет. Дамыта оқытуда сабақта жаңа  

материалды  талдауға көп көңіл бөлінеді. Талдау ізденістен тұрады.  

Талдау жасау барысында мұғалім баланың ой – пікірін бақылауға мүмкіндік 

алады. Дамыта оқыту жүйесінде мұғалім оқушыларды «Жақсы оқитындар», 

«Жаман оқитындар» деп бөлмей, барлық балалардың жан –жақтама дамуы 

үшін жағдай  туғызады мақсат етіп қояды. Мұғалім мен оқушы  арасындағы 

қатынас ынтымақтастыққа, өзара сыйластыққа негізделеді. Бұлардан тыс 

семантикалық және концептуал қарта, І схема технологиялардың да  мақсаты 

мен  міндеті баланың  қызығушылығын арттырып адамгершілікке және  

сезімталдыққа тәрбиелеуді көздейді.   

Қорыта келгенде, жаңа педагогикалық технологиялар ұғымы тың, 

белгісіз, жаңа оқыту амалдары, іс - әрекеттерінен ізденуді, яғни, білім мен 

тәрбие берудегі ғылымның нәтижеге қол жеткізуі, жаңа ізденістерін оңтайлы 

пайдалану, сол арқылы жоғары көрсеткіштерге жеткізу деген сөз. 

Оқытушы өзінің пәніне байланысты, өтетін сабағының мақсат 

мазмұнына қарай білім берудің дәстүрсіз қалыптарын қалай пайдалануды өзі 

таңдайды. 

Сонымен қатар, білім берудің сапасын арттыру, сабақтың жаңа заманға 

сай, жаңаша сипатын күшейте түсу, оқушының пәнге деген сүйіспеншілігін 

дамыту - әр пән мұғалімінің біліміне іздемпаздығы мен шеберлігіне 

байланысты. 

2.4.  Ахмет Байтұрсыновтың өмірі мен шығармашылығын 

оқытуда педагогик технологияларды пайдалану жолдары 
 

Талдау объектiмiз болып отырған тақырыбымызға – Ахмет 

Байтұрсыновтың «Қара бұлт» өлеңiнiң оқытылуына  назар аударсақ7. 

Сабақтың тақырыбы: Ахмет Байтұрсыновтың «Қара бұлт»  өлеңi8. 

Сабақтың мақсаты: жаңа тақырып туралы оқушыларға теориялық 

мәлiмет беру; тiл мәдениетiн Үйрену; адамгершiлiк, Отан сезiмi, таза қазақ 

әдеби тiлiнде сөйлеуге баулу; сабақты мәнерлеп оқу әдiс-тәсiлдер арқылы 

қызғылықты өтiп оқушылар ойына қозғау салу; мысал өлеңдер арқылы 

жастарды тәрбиелiкке үндеу. 

Сабақтың көрнекiлiгi: оқулық, хрестоматия, мақал-мәтелдер жинағы, 

қырық өтiрiк, қосымша әдебиеттер, ғылыми – публицистикалық мақалалар, 

таблица, сызба-схемалар, тест материалдары, тақта, бор т.б. 

 
1. Кiрiспе. Ахмет жайлы.  

2. «Қара бұлт» өлеңiнiң мазмұны. 

                  3. Өлеңнiң идеясы. 

  4. Мысал жанрының өзiне тән сипаты. 

                  5. Қорытынды. 

Пәнаралық байланыс: жалпы тарих, Қазақстан тарихы, қазақ тiлi, 

география, педагогика-психология, әдебиет теориясы. 

Сабақта қолданылатын әдiс: мәнерлеп оқу әдiсi, түсiнiксiз сөздердi 

түсiндiру әдiсi, сұрақ-жауап әдiсi, интерактив және ақылға шабуыл әдiстерi. 

Сабақтың барысы: мұғалiм сыныпқа кiрiп, оқушылармен сәлемдесiп, 

кезекшi арқылы бүгiнгi сана, ай-күндi бiлiп, жоқтама жасайды. Соңыра үйге 

                                                        
7 Е. Абдувалитов, А. Бектаев, Д. Дүйсебаева, С, Досымбетова. Әдебиет (6-сыныпқа арналған оқулық) 
Ташкент: «ШАРҚ» 2009, -78-80.Б. 
8 Жоғарыдағы оқулық 79.Б.  
 



 

 50

берiлген тапсырманы сұрауға кiрiседi. Өткен сабақты еске түсiру мақсатында 

оқытушы шеберлiкпен ортаға мынандай сұрақтар тастайды: 

 

 

Сол сияқты, «Әдебиеті9» (тест-сұрақтары) әдiстемелiк нұсқауды 

пайдалана отырып бiрнеше вариантты тест түзiп немесе оқытушының өзi 

тест сұрақтарын түзiп, бала бiлiмiн тексеруге болады. Мәселен: 

1. А.Байтұрсыновтың «Әдебиет танытқыш» еңбегi қай 

жылы, қайда басылған? 

 

А. 1920 жылы, Орынборда. 

В. 1922 жылы, Омбыда. 

С. 1927 жылы, Ташкентте. 

Д. 1924 жылы, Мәскеуде. 
                                                        
9 Е.Абдувалитов, С.Досымбетова, А.Бектаев, Д.Дуйсебаева. Әдебиет. (Тест. Көмекшi 
әдiстемелiк құрал). Ташкент: 2005. 

Төмендегі сұрақтарға жауап бер 

Ахмет Байтұрсынов қашан дүниеге 
келген? 
 

Ахмет жас шағында қандай 

оқиғаларды басынан кешiрген? 

Ахметтің қандай шығармалары 

бар? 

Ахметтiң қандай мысал өлеңдерi 

бар? 

1 

2 

3 

4 

Е. 1926 жылы, Қызылордада. 

 

2. Қиналмайды абақтыға жапқаны, 

Қиын емес асқаны, атқаны, 

Маған ауыр осылардың бәрiнен 

Өз аулымның иттерi үрiп қапқаны,-деген өлең 

жолдары А.Байтұрсыновтың қайсы өлеңiнен алынған? 

 

А. Қарқаралы қаласына. 

В. Көк есектерге. 

С. Жұртыма. 

Д. Қазақ салты. 

Е. Анама хат. 

3. «Ахаң ашқан қазақ мектебi, Ахаң түрлеген ана тiлi, Ахаң салған 

әдебиеттегi «Елшiлдiк ұран», «Қырық мысал», «Маса», «Қазақ» газетiнiң 

1916 жылдағы қан жылаған қазақ баласына iстеген еңбегi, өнер-бiлiм, 

саясат жолындағы қажымаған қайратын бiз ұмытпасақ та, тарих 

ұмытпайтын iстер болатын…» деген пiкiрдi кiм айтқан? 

 А. Сәбит Мұқанов. 

 В. Сәбит Дөнентаев. 

 С. Сәбит Жұманалиев. 

 Д. Мұхтар Әуезов. 

 Е. Мұхтар Шаханов. 

 

4. Ахмет қашан туылған? 

 А. 1870. 

 В. 1871. 

С. 1872 

Д. 1873. 

Е. 1874. 

 5. Төмендегi қайсы мысал өлеңдердi Ахмет жазған? 

  А. Маймыл. 

  В. Егiннiң бастары. 

  С. Өзгiз бен бақа. 

  Д. Қара бұлт. 

  Е. Барлығы дұрыс. 

 6. Ахметтiң әкесi қайсы қатарда? 

  А. Жұмабай. 

  В. Құдайбердi. 

  С. Дулат. 

  Д. Байтұрсын. 

  Е. Аймауыт. 

 

Тесттер 1 2 3 4 5 6 
Жауап       
Балл       
Жалпы 
балл: 

      

 

Оқушылар «Жауап» деп аталатын қатарға 1 – Д, 2 – В, 3 – С, 4- А, 5 - Е 

деген сияқты белгiлер қояды. Дұрыс жауап үшiн 1 балл, қате жауаптар үшiн 0 

балл берiледi. Дұрыс жауаптар нәтижесi есептеледi де, жалпы балл 

шығарылады. 

Ескерту: Сабақ үшiн тесттер оқытушының  өзi түзуi шарт. 

Тест-сұрақтарына жауап алғаннан соң, мұғалiмнiң өзi өткен сабақты 

қорытындылап, кейiнгi жаңа тақырып – Ахмет Байтұрсыновтың «Қара 

бұлт» өлеңiн10 өтуге көшедi. 

                                                        
10 Е. Абдувалитов, А. Бектаев, Д. Дүйсебаева, С, Досымбетова. Әдебиет (6-
сыныпқа арналған оқулық) Ташкент: «ШАРҚ» 2009, -78-80.Б. 

Мұғалiм тақтаға төмендегiдей таблицаға жазылған тақырып жоспарын 

iлiп қояды. Сол сияқты бiрнеше (тiркеледi) сызба-таблицаларды пайдалана 

отырып тақырыпты түсiндiруге көшедi. 

 

Ахмет Байтұрсынов 

(1873 - 1937) 

Ахмет қазақтың тiлi мен әдебиетiн дамытуға зор үлес қосады. 
Алғашқы оқулықтар мен оқу құралдарын жасауға, халықтың көркем сөз 
мұрасын жинауға белсене араласады. Көптеген мақалалар, өлең-жырлар 
жазып, аударма саласында да үлкен еңбек етедi. А. Байтұрсынов 
азаттық ойларын халқына жеткiзу үшiн «Қазақ» газетiн шығарды. 
Ахметтiң жазушылық қызметi мысал жазудан басталды. Оның И. А. 
Крыловтан аударған мысалдар 1909 жылы «Қырық мысал» деген атпен 
басылып шықты. Ақынның өз өлеңдерi кiрген «Маса» кiтабы 1911 жылы 
жарық көрдi. 

 

 

 Қара бұлт 
             Жүк алды Шаян, Шортан, Аққу бір күн, 
             Жегіліп, тартты үшеуі дүркін-дүркін. 
             Тартады Аққу көкке, Шаян кейін,  
             Жұлқиды суға қарай Шортан шіркін.  
 
             Бұлардың машақаты аз болмады, 
             Жұмысы орнына кеп мәз болмады. 
             Тартса да бар күштерін аямай-ақ,  
             Асылы, жүк орнынан қозғалмалы. 
 
              Оншама ол жүк артық ауыр емес,  
              Құр сырттан пәлен деу де тәуір емес. 
              Жүк бірақ әлі күнге орнында тұр,  
              Бірыңғай тартпаған соң бәрі тегіс. 

Есте сақтау 

Мысал – айтылатын өнегелi ойды тұспалдап жеткiзетiн, көбiне өлең 

түрiнде келетiн, сюжеттi, шағын көлемдi көркем шығарма. Мысалдың 

тақырыбы сан алуан, кейiпкерлердi аң, құс, балық, өсiмдiк дүниесi, кейде 

оқиғаға адам да қатыстырылады. Негiзгi сюжетке қоса, нақыл түрiнде 

келетiн түйiндемесi де болады. Кейiпкерлердi сөйлестiру – диалог тәсiлi 

жиi қолданылады. Баяндауы ширақ, жинақы, тiлi қарапайым келедi. 

              

 

 

 

 

 
 

Мұғалiм, алдымен, өлеңдi өзi мәнерлеп оқып бередi. Соң оқушыларға 

оқыта бастайды. ¤лең оқылып болғаннан соң, талданады. Талданған кезде 

өлеңнiң қайсы жанрға жататындығы айтылады. Сабақ соңында оқушылардың 

 
             Жігіттер мұнан ғибрат алмай болмас, 
              Әуелі бірлік керек, болсақ жолдас. 
             Біріңнің айтқаныңа бірің көнбей, 
             Істеген ынтымақсыз ісің оңбас. 

бұл өлеңнiң мазмұнын қаншалықты түсiнгендiгiн төмендегi сұрақтар арқылы 

тексерiп көредi11: 

 

1. Ахмет Байтұрсынұлының өмір жолына қатысты бос 
орындарды толтырыңдар. 

 
1. Туған жері__________________________________________ 

2. Білімі______________________________________________ 

3. Әке тағдыры________________________________________ 

4. Ағартушылық қызметі________________________________ 

5. Алғашқы тұтқынға алынуы____________________________ 

6. Орынборға жер аударылуы____________________________ 

7. «Қазақ»газетін қай жылы қайта ашты?__________________ 

8. «Қазақ»газеті қай жылы жабылды?_____________________ 

9. 1913 жылы «Қазақ»газетіне Абай туралы жазылған  қандай мақаласы 

жарық көрді?_______________________________ 

10. Жазықсыз жазалануы туралы не білесіңдер?____________ 

 

2. Викториналық сұрақтарға жауап беріңдер. 

1. Қазақ тілін «ана тіл» деп атаған кім? 

2. Қазақ тілі терминдерін өміргеәкелген қай жазушы? 

3. Ахмет Байтұрсынұлы кімдердің мысалдарын аударды? 

4. Ахмет Байтұрсынұлы өзінің өлеңдер жинағына «Маса» деген 

атты неліктен қойды? 

5. Ахмет Байтұрсынұлың әдебиет теориясына қатысты қандай 

еңбегі бар? 

 

 

                                                        
11 С.Қирабаев, Қ.Мырзағалиев, Р.Нұрғалдиев, Қ.Сейданов. Қазақ әдебиеті. (10-сынып 
үшiн оқулық) Ташкент: «Өзбекстан» баспа-полиграфия шығармашылық үйі. 2005; -Б. 
139-141. 

3. Сабақ соңында түртiп алу кестесiн толтырады. 
 
 

Тақырыптар Ненi бiлемiн ? Ненi бiлдiм? Ненi бiлгiм 
келедi? 

 

Ахметтің өмірі жайлы. 

Ахметтің өскен ортасы. 

Ахметтің әдебиет алаңы-

на кіріп келуі жайлы. 

Ахметтің 

шығармашылығы. 

Ахметтің әдебиет 

теориясына қосқан үлесі. 

Ахметтің аудармалары. 

Ахметтің мысал 

өлеңдерінің мәні. 

Ахметтің «Әдебиет 

танытқышы» жайлы. 

   

 

Оқушылардың жаңа тақырыпты қалай түсiнгендiгiн аңғарып болғаннан 

кейiн, мұғалiм кейбiр түсiнбеген жерлерiн түсiндiрiп, сабаққа белсене 

қатысып отырған оқушылар мен пассив қатысқан оқушыларды салыстыра 

отырып олардың бiр сабақ iшiнде жинаған балдарын естiрiп, үйге «Қара 

бұлт» өлеңiн мәнерлеп оқуға, мазмұнын ұғып келуге және мысал өлеңге 

мысалдар табу тапсырылады да, мәтiн соңындағы сұрақтарға дайындық көрiп 

келу жүктетiледi12. Оқытушы өз мақсатына жеткеннен соң, оқушылармен 

қоштасады. 

 
                                                        
12 С.Қирабаев, Қ.Мырзағалиев, Р.Нұрғалдиев, Қ.Сейданов. Қазақ әдебиеті. (10-
сынып үшiн оқулық) Ташкент: «Өзбекстан» баспа-полиграфия шығармашылық үйі. 
2005; -Б. 139-141. 

III Қорытынды 

Мысалмен айтқан көп ойлар 
 

«Халыққа өзiнше қызмет қылған адам кәмiл тоқтайтын кiсiлiк жасына 

жеткенде, сол кiсiнiң халыққа iстеген қызметтерiнiң қандай екенiн бастан-аяқ 

баяндап отыру әр үлгiлi халықтың әдетi»,  деген едi Сәкен Сейфуллин. Ахмет 

Байтұрсынұлы қарапайым кiсi емес, оқыған кiсi, оқығандардың арасынан өз 

заманында патшаның арам құлықты атарман-шабармандарының қорлығына, 

мазағына түскен халықтың намысын жыртып, даусын шығарған кiсi. Әрине, 

Ахмет қазақ халқының байы мен жарлы-жалшы табының жiгiн ашып, бұл екi 

тап қатар тұрғанда, жарлы табын байлар табы жұмысқа жетiп қойып, 

борсықша сора беретiндiгiн айтқан жоқ. Байлардан бөлiп жарлы табының 

ғана намыстарын жыртып, арын жоқтаған жоқ. Жарлы табының шоқпарын 

соққан жоқ. Қазақ халқын байға, кедейге бөлмей намысын бiрдей жыртты, 

арын бiрге жоқтады. 

Өзге оқыған мырзалар шен iздеп жүргенде, қорлыққа шыдап, құлдыққа 

көнiп, ұйқы басқан қалың қазақтың ұлт намысын жыртып, ұлттық арын 

жоқтаған патша заманында жалғыз-ақ Ахмет едi. Қазақтың ол уақыттағы 

кейбiр оқығандары уез, губерния соттарына күш салып, тiлмаш болып, 

кейбiрi арларын сатып ұлықтық iздеп жүргенде, Ахмет қазақ ұлтына жанын 

аямай қызметерiн қылды. Әуелi ол школда (мектеп) қазақ балаларын оқытты. 

Надандықпен күресiп, патша үкiметiнiң әдiлетсiз үкiм-зорлығымен күресiп, 

Крылов деген орыстың жазушысының 40 мысалын қазақ тiлiне аударды. Ол 

40 мысалдың әрқайсысына сол патша заманының әдiлсiз тұрмысынан алып, 

қазаққа патша үкiметiнiң iстейтiн жәбiрлiгiн айтып, өзiнен мысалдар келтiрдi. 

Қазақ халқының арын, намысын жоқтап «Маса» есiмдi өлең кiтаптарын 

жазып шығарды. Одан соң Орынборда «Қазақ» деген газеттi шығарды. 

Қазақтың бастауыш мектептерiне арнап «Оқу һәм тiл құралдарын» жазып 

шығарды. Ер азаматша жалпы байлардың құлдығында жүрген жарлылардың 

ғана арын, намысын жоқтамаса да, ер азамат түрiнде жалпы байларға оқ 

атып, жалпы жарлылардың таяғын соқпаса да, Ахметтiң халыққа бұл iстеген 

қызметтерi зор қызмет. Бұл қызметiнiң әсiресе көзге көрiнетiндiгi сол, өзге 

оқыған замандастары өз бастарының пайдасын ғана iздеп, ар һәм имандарын 

сатып жүргенде, Ахмет халықтың арын iздеп, өзiнiң ойға алған iсi үшiн бiр 

басын бәйгеге тiккен. 

Ахмет Байтұрсынұлы ұлтын шын сүйетiн шын ұлтшыл. 

ұлтын сүюдiң зорлығынан, 1917 жылы патша түсiп, төңкерiс (өзгерiс) 

болғанда, қазақтың бұрыннан арсыз, имансыз оқығандары «ұлтшыл» бола 

қалып «Алаш» партиясын ашқанда, бiр қазақ ұшiн сол сұмдармен бiрге 

«Алаш» партиясында болды. (Әрине, «оқыған» дегендерiмiздiң арасында 

бiрен-саран адал адамдар да бар). 

Адал ниет Ахмет бiр тұтынған жол ұшiн, шын сұйетiн ұлты үшiн 

қандай партияға болса да кiрмей қойсын ба?! өзi үшiн ұлтшыл болған 

қулардан бөлiнiп, Ахмет сол ұлт қамы үшiн халықтың партиясына да кiрдi. 

Әрине, Ахмет сол партияда да көп бола алған жоқ. Көп бола 

алмайтындығы белгiлi едi. Қазақтығына, орыстығына қарамай бай мен 

жарлының арасын ашып, борсықтай сорып келе жатқан байлардың 

қолдарынан үкiметтi қара күшпен жарлыға тартып алғызған, малын, жерiн 

тартып алғызған сол дәуiрдегi адал азаматтар, жер-дүниедегi барша 

халықтарды бiрдей сүйетiн адал азаматтар рухы майда һәм қазақты ғана 

сүйетiн Ахаңа дұрыс болмады. 

Ызыңдап ұшқан нәзiк маса, 

Сап-сары аяқтары ұзын маса. 

Өзiне бiткен түрi өзгерiлмес, 

Дегенмен, қара яки қызыл маса. 

Үстiнде ұйықтағанның айнала ұшып,  

Қаққы жеп қанаттары бұзылғанша. 

ёйқысын аз да болса бөлмес пе екен, 

Қоймастан құлағына ызыңдаса? 

Рас айтады, Ахаң нәзiк маса, ол ұйықтаған қазақ халқының үстiнде 

қоймастан «ұйқысын аз да болса бөлуге ызыңдады», «Адал азаматтардың 

ертелi-кеш «ызыңдап» жүрудiң орнына мырзалардың, байлардың бетiне 

былш еткiзiп салып қалғаны нәзiк жанды Ахаңа қолайлы көрiнбедi». Ахаң 

байлардың құлдығына шiрiген жарлылардың айғайшысы емес, олардың 

шоқпаршысы емес, бiрақ байын, кедейiн айырмай қазақты ғана сүйетiн адал 

жүрек таза ұлтшыл. Қалай болса да жазушысы аз, әдебиетi нашар қазақ 

жарлыларына «Оқу һәм тiл құралдарымен» қылған қызметi таудай. 

Қорыта айтқанда, Ахмет қазақтың тiлi мен әдебиетiн дамытуға зор үлес 

қосады. Алғашқы оқулықтар мен оқу құралдарын жасауға, халықтың көркем 

сөз мұрасын жинауға белсене араласады. Көптеген мақалалар, өлең-жырлар 

жазып, аударма саласында да үлкен еңбек етедi. 

«Шымшық пен көгершiн», «Маймыл», «Егiннiң бастары», «Өгiз бен 

бақа», «Емен мен қамыс», «Қасқыр мен тырна», «Қасқыр мен қозы», 

«Қартайған арыстан», «Қара бұлт», тағы басқа мысал-өлеңдер жазды. 

Қысқасы, Мұхтар Әуезов айтпақшы: «Ахаң ашқан қазақ мектебi, Ахаң 

түрлеген ана тiлi, Ахаң салған әдебиеттегi «Елшiлдiк ұран», «Қырық мысал», 

«Маса», «Қазақ» газетiнiң 1916 жылдағы қан жылаған қазақ баласына iстеген 

еңбегi, өнер-бiлiм, саясат жолындағы қажымаған қайратын бiз ұмытпасақ та, 

тарих ұмытпайтын iстер болатын…» 

